
Islohot odimlari 

MUAMMOLARNI
HAL ETISHNING AMALIy yECHIMI

yoxud “Tashabbusli budjet” loyihasi doirasida 
qilinayotgan ishlarDavomi 3-betda

Nuqtayi nazar

O‘ZBEKISTON — TURKIYA: 
YUKSAK MAQSADLAR SARI

Oʻzbekiston va Turkiya 
— turkiy dunyoning 
ikki yirik davlati. 
Binobarin, ular oʻrtasidagi 
munosabatlar turkiy 
hamkorlik istiqbollarini 
belgilovchi omildir. 
2016-yildan ikki davlatning 
yanada samarali 
va oʻzaro manfaatli 
hamkorlikka asoslangan 
munosabatlarida yangi 
sahifa ochildi. Mamlakatlar 
oʻrtasidagi aloqalar sifat 
jihatidan yangi strategik 
darajaga koʻtarildi, yuqori 
darajadagi siyosiy muloqot 
faol rivojlanmoqda.

Oʻzaro savdo hajmi 2016-yilda 1 milliard 
242 million dollar miqdorida boʻlgan. 
2023-yilga kelib, bu koʻrsatkich 3,1 milliard 
dollarga yetgani davlatlarimiz oʻrtasidagi 
munosabatlar hamda savdo aloqalarida yangi 
davr boshlanganidan dalolat. Bugungi holat 
esa tez orada ushbu koʻrsatkichni 10 milliard 
dollardan oshirish imkonini beradi. Turkiya 
2016-yilgacha Oʻzbekiston tashqi savdosida 
birinchi 5 davlat orasida edi, 2023-yil 
yakunlari boʻyicha tijoratdagi toʻrtinchi yirik 
sherigimiz boʻldi.

Shavkat Mirziyoyev Oʻzbekiston Pre zidenti 
lavozimiga kirishgach, turk ishbilarmonlari 
koʻp yillardan beri qayta-qayta tilga olgan 
muammolardan biri boʻlgan viza masalasi 
ijobiy hal etildi. Jumladan, Oʻzbekiston 
hukumati tomonidan 2017-yilda Turkiya 
fuqarolariga 3 kun ichida viza berishni nazarda 
tutuvchi qaror imzolandi. 2018-yil fevralida 
Turkiya fuqarolari 30 kunlik vizadan ozod 
qilindi. Natijada ikki davlat fuqarolarining 
oʻzaro tashrifi koʻpaydi. Turkiyaga 
boradigan oʻzbekistonliklar soni 2023-yilda  

Davomi 2-betda

Prezident qarorlari — hayotda va nazoratda

SHAXSIY MAS’ULIYAT VA “TEMIR” INTIZOM —
 IJRO SAMARADORLIGI OMILI

Ijro intizomi bugun har qachongidan ham muhim ahamiyat 
kasb etmoqda. Binobarin mamlakatimizdagi islohotlar samarasi, 
hayotimizda toʻlaqonli aks etishi, aholi turmushi darajasi va sifatini 
oshirish boʻyicha natijadorligi huquqiy-meʼyoriy hujjatlarni ijro 
etish intizomining qay darajada qatʼiyligiga bogʻliq.

Prezidentimiz raisligida 2023-yil 21-no-
yabrda oʻtkazilgan videoselektor yigʻilishida 
ijro intizomi yoʻnalishida mustahkam tizim 
yaratish, tartib oʻrnatish, “temir” intizom-
ni joyiga qoʻyish, rahbarlar va xodimlarn-
ing dunyoqarashini oʻzgartirish asosiy 
vazifa sifatida belgilab berilgani ham mazkur 
sohadagi ishlarni yanada jadallashtirishni ta-
lab etmoqda. Mazkur yigʻilishda  davlatimiz 

rahbari “Yangi Oʻzbekistonni barpo etish 
yoʻlida juda katta islohotlarni amalga 
oshir yapmiz. Hech bir soha eʼtibordan 
chetda qolayotgani yoʻq. Lekin islohot-
lar “qogʻozda” qolib ketmasligi kerak. 
Vazirlik va tarmoq rahbarlari, hokimlar 
joylarda ularning ijrosini soʻzsiz taʼmin-
lashi shart”, deya muhim topshiriqlar ijro-
sida  sustkashlikka yoʻl qoʻyilayotgani, baʼzi 

 rahbarlar raqam  ortidan quvib, sifat, samara-
dorlik va talabchanlikni unutib qoʻyayotgani-
ni qayd etgandi.

Sifatli hujjat — 
samarali ijro

Ayrim vazirlik va idoralar hujjat loyi-
halarini tayyorlashda ularning sifatiga, 
xususan, har bir topshiriqning moliyavi y-  
iqtisodiy va huquqiy jihatdan puxta 
ishlanishiga hamda asoslangan muddatlar 
belgilanishiga eʼtibor qaratmayapti.

XORIJIY HAMKORLAR BILAN 
INVESTITSIYAVIY SHERIKLIK 
DOIRASIDAGI ISHLAR HOLATI 

VA KELGUSI REJALAR 
KO‘RIB CHIQILDI

Prezident Shavkat Mirziyoyev huzurida Turkiya 
Respublikasi va Saudiya Arabistoni Podshohligi 

bilan iqtisodiy va investitsiyaviy hamkorlik 
boʻyicha kelgusi rejalar koʻrib chiqildi.

TARMOQ VA HUDUDLARDA ENERGIYA SAMARADORLIGINI 
OSHIRISH VA KUZ-QISH MAVSUMIGA PUXTA TAYYORGARLIK 

KO‘RISH BO‘YICHA VAZIFALAR BELGILANDI

Energetika tarmogʻini rivojlantirish va 
barqaror faoliyatini taʼminlash, energiya 
manbalarini va generatsiya quvvatlarini 
koʻpaytirish — davlatimiz siyosatining 
ustuvor yoʻnalishi. Shu bilan birga, energi-
ya resurslaridan oqilona foydalanmasdan, 
tarmoq va hududlarda, ham ijtimoiy, ham 
iqtisodiy sohalarda energiya samaradorligi-
ni taʼminlamasdan tizimda yuqori natijalar-
ga erishib boʻlmaydi.

Shu munosabat bilan yigʻilishda mazkur 
masalalarga alohida eʼtibor qaratildi.

Oʻtgan yili elektr va gazni tejash boʻ-
yicha tumanbay dasturlar qabul qilindi. Xo-
nadonlar va ijtimoiy obyekt larda oʻrnatilgan 
birgina quyosh kollektorlari hisobiga 20 
million kilovatt elektr tejalmoqda. Sanoat 
korxonalari ham “yashil energiya” manbala-
rini joriy qilmoqda.

Lekin ayrim hududlarda ishlar sust boʻl-
gani uchun elektrni iqtisod qilish rejasi 
toʻliq bajarilmayotgani koʻrsatib oʻtildi.

Yangi ijtimoiy obyektlarni loyihalashti-
rishda energiya tejamkorlik boʻ yicha qatʼiy 
talab kiritish, maʼmuriy binolar, koʻp qavat-
li uylar, korxona, savdo va servis binolarida 
energiya samaradorligi yuzasidan texnik 
shartlarni ishlab chiqish zarurligi qayd etildi. 

Yigʻilishda joriy yilda 1 mingta ijtimoiy 
obyektni kuz-qish mavsumiga tayyorlash 
topshirildi. Jumladan, 251 ta shifoxona, 292 
ta bogʻcha, 393 ta maktab va internat taʼmir-
lanadi.

Prezident tarmoq rahbarlari va 
hokimlarning bu yilgi elektr va gazni tejash 
rejasi qoniqarsiz ekanini, ular yanada katta 
marra olishi shartligini taʼkidladi.

Har bir hokimga bittadan tumanni tanlab, 
uni elektr va gazni tejash boʻyi cha namuna 
qilish topshirildi. Ushbu tumanlarda bu yil 
750 million kilovatt elektr va 550 million 
kub metr gaz iqtisod qilinishiga erishish 
muhimligi taʼkidlandi.

— Tejash — yoʻqotishlarni kamayti-
rish, tejamkor texnologiyalarni joriy qilish 

Prezident Shavkat Mirziyoyev raisligida 10-iyun kuni energiya resurslaridan foydalanish 
samaradorligini oshirish hamda energetika sohasi obyektlarining kuz-qish mavsumida barqaror 

ishlashini taʼminlash chora-tadbirlari yuzasidan videoselektor yigʻilishi boʻlib oʻtdi.
hisobiga boʻlishi shart, — dedi davlatimiz 
rahbari. 

Yigʻilishda bundan buyon ilgʻor tajriba 
asosida soha va tarmoqlarda energiya sama-
radorlikni baholash boʻyicha yangicha tizim 
amal qilishi belgilandi.

Bunda yiliga kamida 4 million kilovatt 
elektr yoki 375 ming kub metr gaz sarf-
laydigan yirik isteʼmolchilar har uch yilda 
ener giya auditidan oʻtadi. Energoinspeksiya 
har yili yirik isteʼmolchilar roʻyxatini eʼlon 
qilib boradi, auditdan oʻtmagan korxonalar-
ga gaz va elektr oshirilgan tarifda yetkazi-
ladi.

Mutasaddilarga yil yakunigacha yan-
gi tizim bilan bogʻliq texnik reglament va 
normativ hujjatlarni ishlab chiqish vazifasi 
topshirildi.

Yurtimizda elektromobillar soni oxirgi 
uch yilda 10 karra oshib, 35 mingtaga yetdi. 
Jizzaxda elektromobil ishlab chiqarish yoʻl-
ga qoʻyilmoqda.

Shu munosabat bilan elektr tizimini 
rivoj lantirishda yangi zaryadlash quvvatla-
rini hisobga olish zarurligi koʻrsatib oʻtildi.

Endilikda elektromobilni xonadonda 
quvvatlashni ragʻbatlantiradigan tungi tarif 
joriy qilinadi. Quvvatlash uskunasiga hi-
soblagich oʻrnatgan aholiga tungi vaqtda 
quvvatlaganlik uchun arzon tarif qoʻllanadi.

Shuningdek, koʻchalar, koʻp qavatli uy-
lar atrofida 22 kilovattgacha, xonadonda 
7 kilovattgacha zaryadlash stansiyasi oʻr-
natish mumkin boʻladi. Davlat tashkilotlari, 
savdo markazi, mehmonxona va dam  olish 
maskanlari avtoturargohida quvvatlash 
stansiyasi oʻrnatiladi.

Respublikamizdagi 39 mingga yaqin koʻp 
qavatli uyga 819 ta boshqaruv kompaniyasi 
xizmat koʻrsatmoqda. Soliq imti yozi, arzon 
kredit berilgani, eski qarzlar “muzlatilgani” 
hisobiga ular oyoqqa turmoq da. Masalan, 
bir yil oldin 133 ta boshqaruv kompaniyasi 
“ogʻir”  toifada boʻlgan boʻlsa, hozir bunday 
kompaniya qolmadi. Natijada yil boshidan 

2 ming 100 ta koʻp qavatli uy taʼmirlandi, 
1 millionga yaqin daraxt va gul koʻchatlari 
ekildi.

Yigʻilishda hamma joyda ham odamlar 
uylarni boshqarish sifatidan qoniqmayot-
gani qayd etildi. Koʻplab boshqaruv kom-
paniyalari faqat koʻchalarni supurish va 
tozalash, joriy taʼmirlash bilan cheklanyap-
ti. Lekin uylar atrofini obodonlashtirish, 
tom, ichki va sugʻorish tarmoqlarini soz 
holda saqlab turish kabi asosiy vazifalar 
eʼtibordan chetda qolib ketmoqda.

Yaqinda boshqaruv kompaniyalari xiz-
mati uchun tarifning eng kam miqdori bel-
gilandi. Endi boshqaruv va ekspluatatsiya 
sifati ham shunga yarasha boʻlishi lozimligi 
koʻrsatib oʻtildi.

Boshqaruv kompaniyalari aholi va kom-
munal tashkilot oʻrtasida “koʻprik” boʻli-
shi kerakligi qayd etildi. Bundan buyon 
qurilganiga ikki yildan oshmagan uylarda, 
yaʼni kafolat muddatida muammo chiqsa, 
pudratchi bilan birga ularni bartaraf qilishga 
masʼul boʻlishi belgilandi.

Koʻp qavatli uylar seysmo-konstruksi-
yasiga noqonuniy oʻzgartirish kiritish ho-
latlari kuzatilayotgani, yangi koʻp qavatli 
uylarda bino choʻkishi, ularda yoriqlar 
yuzaga kelayotgani, shoʻrlanish va sifat 
boʻyicha aholidan eʼtirozlar boʻlayotgani 
qayd etildi.

Masʼul tashkilotlarga uylar xavfsizligi 
va infratuzilma sifati boʻyicha pudratchilar 
majburiyati bajarilishini qatʼiy nazoratga 
 olish, konstruksiyani noqonuniy oʻzgarti-
rish holatlarini erta aniqlash tizimini joriy 
qilish topshirildi.

Bu yilgi kuz-qish mavsumiga tayyorgar-
lik boʻyicha har bir mahalladagi haqiqiy ah-
vol oʻrganildi, tumanlar kesimida das tur ish-
lab chiqildi. Tayyorgarlik ishlariga oʻtgan 
yilgi 14 tril lion soʻmga qoʻshimcha yana 14 
trillion soʻm ajratilishi belgilandi.

Yil boshidan viloyatlarda 250 ta avari-
yaviy oʻchish roʻy bergan, oqibatda ayrim 

Davlatimiz rahbarining oʻtgan hafta 
Turkiyaga amalga oshirgan rasmiy tashrifi 
doirasida koʻplab kelishuvlarga erishildi.

Jumladan, Oʻzbekiston — Turkiya 
Strategik hamkorlik kengashining uchin-
chi yigʻilishi va ikki mamlakat yetakchi 
kompaniyalari rahbarlari bilan uchrashuv 
yakunlari boʻyicha 10,1 milliard dollar-
ga teng 158 ta yangi loyiha shakllantiril-
gan. Ushbu loyihalar sanoat, energetika, 
togʻ-kon va geologiya, transport, sogʻliqni 
saqlash va qishloq xoʻjaligi sohalarini 
 qamrab olgan.

Yigʻilishda savdo-iqtisodiy hamkorlikni 
yanada rivojlantirish borasida koʻriladigan 
chora-tadbirlar yuzasidan axborot berildi.

Xususan, ikki mamlakat oʻrtasidagi Im-
tiyozli savdo bitimi doirasida mahsulot-
lar roʻyxatini kengaytirish, toʻqimachilik, 
charm-poyabzal, elektrotexnika, hunar-
mandchilik mahsulotlariga tarif va boj 
stavkalarini kamaytirish, Istanbul shahrida 
Oʻzbekistonning savdo vakolatxonasini 
ochish rejalashtirilgan.

Turkiya tajribasi asosida togʻ-adir larni  
oʻzlashtirish boʻyicha “yoʻl xaritasi”ni ishlab 
chiqish hamda qishloq xoʻjaligini sugʻurta-
lash tizimini  joriy qilish, xalqaro standartlar-
ga mos  oʻzbek-turk Urugʻchilik test markazi-
ni ochish moʻljallangan.

Prezident Turkiyaning yirik kompaniyalari 
bilan istiqbolli loyihalar portfelini shakllanti-
rish, hududlararo hamkorlikni rivojlantirish 
boʻyicha qoʻshimcha koʻrsatmalar berdi.

Saudiya Arabistoni bilan ham inves-
titsiyaviy hamkorlik jadal rivojlanib 

 bormoqda, qator yirik loyihalarni amalga 
oshirish boshlangan, sarmoyalar portfeli to-
bora kengayib bormoqda. Podshohlik kom-
paniyalari ishtirokida umumiy qiymati 24,1 
milliard dollarlik 34 ta inves titsiya loyihasi 
roʻyxati shakllantirilgan.

Mazkur loyihalar doirasida joriy yilda 
jami 2,5 milliard dollar mablagʻni oʻzlash-
tirish rejalashtirilgan. Shu jumladan, yil 
yakuniga qadar transport, raqamlashtirish, 
infratuzilma, sogʻliqni saqlash, energetika 
sohalarida qoʻshimcha 13 ta loyiha doirasi-
da 1,5 milliard dollar investitsiya oʻzlashti-
rilishi kutilmoqda.

Yigʻilishda Oʻzbekiston-Saudiya Ishbilar-
monlar kengashi ishini yanada faollashtirish 
masalalariga alohida eʼtibor qaratildi. Ken-
gash doirasida shakllantirilgan ekologiya, 
togʻ-kon, moliyaviy hamkorlik sohalarida 
qiymati 6,5 milliard dollarlik yangi istiqbolli 
loyihalar yuzasidan muzokaralarni yakuniga 
yetkazish va amaliy ishlarni boshlash muhim-
ligi qayd etildi.

Prezidentimiz hisobot va rejalar bilan 
tanishib, mutasaddilarga xorijiy inves-
titsiyalarni toʻliq va sifatli oʻzlashtirish 
choralarini koʻrish, loyihalarning amalga 
 oshirilishi ustidan qatʼiy nazorat oʻrnatish-
ni topshirdi.

Investorlar bilan doimiy muloqot qilib, 
ular uchun maksimal darajada qulay sha-
roitlar yaratish, loyihalarni amalga oshirish 
jarayonida yuzaga kelishi mumkin boʻlgan 
masalalarni tizimli hal etib borish vazifasi 
qoʻyildi.

OʻzA

joylardagi isteʼmolchilarga elektr barqaror 
yetkazilmagan. Shuningdek, baʼzi koʻp qa-
vatli uylardagi elektr qutilar va undagi sim-
lar muddatini oʻtab boʻlgan.

Mutasaddilarga bu boradagi kam-
chiliklarni toʻliq bartaraf etish topshirildi. 
Ishlarni eng ogʻir mahallalardan boshlab, 
yil yakunigacha 30 ming kilometr tarmoq, 
10 mingta transformatorni yaxshilash vazi-
fasi qoʻyildi.

Yigʻilishda energetikaning resurs baza-
sini mustahkamlash masalalari ham koʻrib 
chiqildi.

Barcha generatsiya manbalari hisobidan 
joriy yilda 4 gigavattlik elektr stansiyala-
rini ishga tushirish rejalashtirilgan. Bundan 
tashqari, 850 kilometr magistral tarmoq va 
9 ta podstansiyani kapital taʼmirlash, 595 
kilometr elektr tarmogʻi va 4 ta yangi pod-
stansiyani ishga tushirish rejalari belgilab 
olindi.

Issiqlik elektr stansiyalari barqaror ish-
lashi, aholi va ijtimoiy soha ehtiyojlari 
uchun joriy yilda koʻmir qazib chiqarish 
haj mini yanada oshirish zarurligi qayd 
etildi. Bundan tashqari, mazut va koʻmir 
ikki yilga boj toʻlovlaridan ozod qilinishi, 
koʻmir importi uchun uch yil muddatga re-
volver kreditlar berilishi belgilandi.

Oktabr-dekabr oylarida isteʼmolchilarga 
163 ming tonna suyultirilgan gaz yetka-
zib berish topshirildi. Shuning dek, viloyat 
hokimlariga 300 dan ziyod olis mahalla 
uchun koʻmir, suyultirilgan gaz va asosiy 
turdagi oziq-ovqat zaxirasini yaratishga top-
shiriq berildi.

Kuz-qish mavsumida aholini issiqlik 
va ichimlik suvi bilan kafolatli taʼminlash 
uchun qozonxona, qozon va issiqlik tar-
moqlarini yaxshilash, suv tarmoqlari va 
nasoslarni taʼmirlash vazifalari belgilab 
olindi.

Yigʻilish davomida tarmoq va hududlar 
rahbarlarining hisobotlari ting landi.

OʻzA

500 mingga yaqinlashdi. Vaholanki, 2016-yili 
bu koʻrsatkich 150 ming atrofida edi.

Oʻzbekiston — Turkiya oʻrtasidagi savdo-
iqtisodiy va sarmoyaviy hamkorlikning 
taʼsirchan surʼati taʼminlanib, soʻnggi besh 
yilda oʻzaro tovar ayirbosh lash hajmi 1,3 
barobar, mamlakatimizda turk kapitali 
ishtirokidagi korxonalar soni 3 barobar oshib, 
1 ming 898 taga yetdi. Turkiyadan toʻgʻridan 
toʻgʻri xorijiy inves titsiya oqimi esa 10 
barobar koʻpaydi.

2023-yili Adliya vazirligi tomonidan 30 dan ortiq tashkilot faoliyati oʻrganildi, 

6 ming 300 dan ortiq topshiriq ijrosi joyiga chiqqan holda monitoring qilindi, 60 ga 
yaqin taʼsir chorasi qoʻllandi, 55 ta tahliliy maʼlumot tayyorlanib, tegishli takliflar 

ishlab chiqildi.

Boshlanishi 1-betda

Akbar TOSHQULOV,
Oʻzbekiston Respublikasi 
adliya vaziri

Davlatimiz rahbari bu yangi inshootlarning 
iqtisodiy salohiyatni yuksaltirishda tutgan 
oʻrni haqida toʻxtalar ekan, bunday 
bunyodkorlik ishlari pirovard natijada 
odamlarning uyiga yorugʻlik, ishonch va 
umid olib kirishi, shu umid esa barchamizni 
birlashtirishini alohida taʼkidladi. 

Darhaqiqat, bugun inson qalbiga 
yorugʻlik, kelajakka ishonch va intilishni 
kuchaytiradigan, barchamizni vatan man-
faati, yurt ravnaqi yoʻlida yakdil va 
hamnafas boʻlishga undovchi xayrli ishlar 
koʻpaymoqda. Nafaqat yirik shaharlar, balki 
chekka-chekka qishloqlarga ham yuksalish 
nafasi shiddat bilan kirib boryapti. Buni olis 
Qorakoʻl tumani misolida yanada yaqqol his 
etish mumkin. 

Bugungi kunda 170 mingdan ziyod 
aholi istiqomat qiladigan bu hudud yaqin-
yaqingacha tabiiy va jugʻrofiy jihatdan katta 
salohiyatga ega boʻla turib, taraqqiyotdan ortda 

Buni aniq raqamlarda ham koʻrsak boʻladi. 
Misol uchun, 2024-yilning birinchi choragida 
Adliya vazirligida huquqiy ekspertizadan 
oʻtkazilgan (501 ta)  normativ-huquqiy huj-
jatlar loyihalarining 158 tasi yoki 31,5 foizi 
qonunchilik hujjatlari normalariga zid ekani, 
belgilangan talablarga rioya etilmagani sababli 
tashabbuskor idoralarga qaytarilgan.

Aksariyat hollarda loyihalarda 
berilayotgan topshiriqlarni amalga oshi-
rishning mexanizmlari aniq belgilab 
berilmagani, koʻtarilgan muammolar 
puxta tahlil qilinmasligi va yangi mexa-
nizmlar amaliyotga qanday taʼsir 
qilishi baholanmasligi, topshiriqlarni 
bajarishning asoslantirilmagan muddatlari 
belgilanishi, ilgʻor xorijiy tajriba yetarlicha 
oʻrganilmasligi kabi tizimli kamchiliklar 
uchramoqda.

“Sifatli hujjat” samarali ijroni taʼminlashga 
koʻmak beradigan qator muhim jarayonni oʻz 
ichiga oladi. Xususan, qonunchilik hujjatlarini 
roʻyobga chiqarish hamda ularning ijro 
etilmasligi xavfi ekspertiza qilinadi. Bunda 
quyidagilarga eʼtibor qaratiladi:

— birinchidan, belgilanayotgan vazi-
falarning koʻlami, muddati va murakkabligi 
tashkilotlarning imkoniyatlariga mos kelishi;

— ikkinchidan, topshiriqni bajarish 
uchun zarur moliyaviy resurslar miqdori va 
kafolatlangan manbalar tahlil qilingani;

— uchinchidan, ijroni taʼminlash uchun 
tegishli iqtisodiy-ijtimoiy infratuzilma 
mavjudligi.

Mazkur tahlillar ijrochilarga har qanday 
ehtimoliy toʻsiqlar, shuningdek, ishning 
kutilayotgan va kutilmagan oqibatlarini 
oldindan prognoz qilish imkonini beradi.

Xalqaro tajribada (AQSH, Buyuk Britaniya 
va hokazo) ham har bir topshiriqning maqsadi, 
xavf-xatar, baholash mezoni, kutilayotgan 
natija belgilanadi.

Taʼsirchan nazorat 
mexanizmlari

Topshiriqlarning oʻz vaqtida va sifatli 
ijro etilishini monitoring qilib borish hamda 
natijadorlik, koʻzlangan maqsadga erishilganlik 
kabi tamoyillar orqali topshiriqlarning ijro 
holatini nazorat qilish ijro intizomiga masʼul 
idoralar oldida turgan muhim vazifadir.

Shu maqsadda Prezidentimizning 2021-yil 
10-fevraldagi “Qonunchilik hujjatlari ijrosini 
samarali tashkil etishda davlat boshqaruvi 
organlari va mahalliy ijro etuvchi hokimiyat 
organlari rahbarlarining shaxsiy javobgarligini 
kuchaytirishga doir qoʻshimcha chora-
tadbirlar toʻgʻrisida”gi farmoni hamda 2021-
yil 31-maydagi “Ijro.gov.uz” ijro intizomi 
idoralararo yagona elektron tizimi samarali 
faoliyat koʻrsatishini  taʼminlashga qaratilgan 
qoʻshimcha chora-tadbirlar toʻgʻrisida”gi qarori 
qabul qilindi.

Mazkur farmon va qaror bilan qonunlar, 
Oʻzbekiston Respublikasi Prezidentining 
farmon, qaror, farmoyish va topshiriqlari 
(keyingi oʻrinlarda topshiriqlar) ijrosini 
samarali tashkil etish boʻyicha davlat organlari 
va tashkilotlari, xoʻjalik birlashmalari 
rahbarlarining shaxsiy javobgarligi oshi-
rildi, mazkur sohaga zamonaviy axborot-
kommunikatsiya texnologiyalari keng joriy 
etildi.

Ushbu hujjatlar asosida barcha 
davlat organlari va tashkilotlari, xoʻjalik 
birlashmalari tomonidan topshiriqlarda 
belgilangan vazi falarni oʻz vaqtida, toʻliq 
va sifatli bajarishga qaratilgan mustahkam 
platforma yaratildi.

Adliya organlariga ijroni tashkil etish, 
shu jumladan, topshiriqlarni masʼullarga 
yetkazish, tushuntirish, amaliyotda qoʻllashga 
koʻmaklashish va nazorat qilish bilan bogʻliq 
vazifalar yuklatildi hamda zarur vakolat va 
resurslar taqdim etildi.

Davlat organlari va tashkilotlari, mahalliy ijro 
etuvchi hokimiyat organlari, xoʻjalik birlashmalari 
rahbarlarining ijro intizomiga masʼul boʻlinmalari 
rahbar va mutaxassislari bilim hamda 
koʻnikmalarini doimiy oshirib borish maqsadida 
Vazirlar Mahkamasi va Adliya vazirligida 
stajirovka oʻtash amaliyoti yoʻlga qoʻyildi.

2023-yilda vazirlik va idoralarda fao liyat 
yuritayotgan ijro intizomiga masʼul jami 594 
nafar rahbar va mutaxassis oʻz malakasini 
oshirib, bilim va koʻnikmalarini yanada 
mustahkamladi.

Shuningdek, yaqindan yordam berish, 
huquqiy-uslubiy jihatdan koʻmaklashish 
maqsadida masʼul ijrochilarni payshanba va 
juma kunlari vazirlikda qabul qilish amaliyoti 
yoʻlga qoʻyilib, hujjatlarni rasmiylashtirish 
va topshiriqlarni bajarishdagi muammo va 
kamchiliklarga huquqiy jihatdan yechim berib 
kelinmoqda.

Mamlakatimizning barcha hududida ho-
kim liklar, davlat organlari hududiy boʻlin-
malarining rahbar va xodimlari ishtirokida  

joylarga chiqqan holda topshiriqlar ijrosini 
“viloyat — tuman — mahalla” tizimi asosida 
tashkil etish borasida tizimli  amaliy seminarlar 
oʻtkazilmoqda.

Qatʼiy intizom, yuksak 
masʼuliyat bilan ishlash

Muayyan soha yoki tarmoqda natijadorlikka, 
samaraga erishish negizida ishga munosabat, 
qatʼiy intizom, yuksak masʼuliyat kabi sifatlar 
yotishi tajribadan maʼlum.

Ayniqsa, davlatimiz rahbarining tegishli 
hujjat va topshiriqlari ijrosini taʼminlash barcha 
darajadagi davlat organlari va mahalliy ijro 
etuvchi hokimiyat organlari rahbarlarining eng 
masʼuliyatli vazifalaridan biri boʻlishi shart.

Zero, rahbarlardagi masʼuliyatsizlik, 
boshqaruvning oʻrta va quyi boʻgʻinlari 
mutaxassislariga nisbatan liberal munosabat ijro 
intizomi samarasiz darajada ekanidan dalolat 
beradigan holatlar sifatida namoyon boʻladi.

Hayotimizning har bir jabhasida ijro 
intizomi taʼminlanmasa, zarur darajada 
yoʻlga qoʻyilmasa, nafaqat jamiyat va 
davlat hayotining eng muhim masalalari 
bayon qilinadigan dasturlardagi, balki qabul 
qilinayotgan har qanday hujjatlardagi muhim 
gʻoyalar, tashabbuslar amalga oshmay qolishi 
mumkin.

Tarixga nazar tashlasak, barcha zamonda 
tartib-intizom masalasi, qonun-qoidalar 
va ularning ijrosi har doim mamlakatni 
boshqarishda birlamchi omil boʻlganiga 
ishonch hosil qilamiz. Amir Temur joylardagi 
amaldorlarga qatʼiy farmo yishlar bergan 
va ijro uchun boshi bilan javob berishlarini 
uqtirgan.

Shunga monand Adliya vazirligi tomonidan 
har oyda topshiriqlar ijro holati tanqidiy tahlil 
qilingan holda hujjatlar toʻplami tayyorlanib, 
Vazirlar Mahkamasiga kiritib borilmoqda. 
Vazirlar Mahkamasi rayosati majlislarida 
topshiriqlar ijrosining natijadorligi muhokama 

qilinib, jiddiy kamchiliklarga yoʻl qoʻygan 
rahbarlarga intizomiy taʼsir choralari 
qoʻllanmoqda.

2023-yili Adliya vazirligi tomonidan 30 dan 
ortiq tashkilot faoliyati oʻrganildi, 6 ming 300 
dan ortiq topshiriq ijrosi joyiga chiqqan holda 
monitoring qilindi, 60 ga yaqin taʼsir chorasi 
qoʻllandi, 55 ta tahliliy maʼlumot tayyorlanib, 
tegishli takliflar ishlab chiqildi.

Natijada ijro intizomining buzilishiga yoʻl 
qoʻygan 77 xodim intizomiy javobgarlikka 
tortildi. Shundan 11 nafari egallab turgan 
lavozimidan ozod qilingan boʻlsa, 58 nafariga 
“hayfsan”, 8 nafariga esa  “jarima” jazosi 
qoʻllandi.

Ijro natijadorligi — 
eng ustuvor vazifa

Davlat organlari va tashkilotlarida 
topshiriqlarning oʻz vaqtida, toʻliq va natijali 
ijro etilishi ularning ijrochilarga oʻz vaqtida 
yetkazilgani, mazmun-mohiyati xodimlarga 
tushuntirilgani hamda idorada taʼsirchan ijro 
nazorati yoʻlga qoʻyilgani bilan bevosita 
bogʻliq.

Davlat organlari va tashkilotlari faoliya-
tida topshiriqlar ijrosi samaradorligini tahlil 
qilish, tizimli muammolarni hal etish usullarini 
koʻrsatish, asosiysi, fao liyatni toʻgʻri yoʻlga 
qoʻyish maqsadida manzilli va tematik 
oʻrganishlar oʻtkazilmoqda.

Topshiriqlarning ijro natijadorligi ushbu 
jarayonlarda ham chuqur tahlil qilinadi, 
“yopiq qozon kabi yopiqligicha qolmaydi”. Bu 
haqda davlatimiz rahbariga axborot beriladi, 
jamoatchilikka maʼlum qilinadi, kerak boʻlsa, 
masʼullar jazolanadi.

Adliya vazirligi tomonidan oʻrganish va 
tahlillar jarayonida topshiriqlar ijrosi boʻyicha 
maʼlumotlar quyidagi mezonlar asosida baholab 
borilmoqda:

qonuniylik — topshiriqlarda nazarda 
tutilgan maʼmuriy tartib-taomillar va 

SHAXSIY MAS’ULIYAT VA “TEMIR” INTIZOM —
 IJRO SAMARADORLIGI OMILI

qolib ketayotgani qorakoʻlliklarni tashvishga 
solgani ham bor gap. Qorakoʻl haqida gap 
ketsa, noyob teri va matematika sohasiga 
ixtisoslashgan maktabda erishilayotgan 
yutuqlar bilan cheklanib qolardik. Bu hududda 
sanoat deyarli mavjud emasdi. Yoʻl, ichimlik 
suv, elektr energiyasi, gaz taʼminoti kabi 
muammolar aholini koʻp yillar qiynab keldi. 

Shukrki, bugun bu muammolarga 
bosqichma-bosqich yechim topilmoqda. 
Keyingi yillarda kechayotgan muhim 
ijtimoiy-iqtisodiy islohotlar qorakoʻlliklar 
hayotini ham tubdan oʻzgartirdi. Toza 
ichimlik suv muammosi bugun toʻla yechim 
topdi. Yoʻl  infratuzilmasi yaxshilanmoqda, 
mahallalar hududi obod boʻlyapti. Zamonaviy 
maktab va maktabgacha taʼlim maskanlari 
koʻpaymoqda. Mahallalarda aholi bandligini 
taʼminlash chora-tadbirlari natijasida 
tadbirkorlikning yangidan yangi yoʻnalishlari 
paydo boʻlyapti. 

Ilgari faqatgina qishloq xoʻjaligiga 
ixtisoslashgan tumanda sanoat tobora 
rivojlanayotir. “Realteks”, “Merganteks”, 
“Kumush kalava”, Qandim gazni qayta 
ishlash zavodi kabi yirik sanoat korxonalari 
safiga endi “Qorakoʻl” erkin iqtisodiy zonasi 
ham qoʻshilyapti. 

Prezidentimizning Buxoro viloyatiga 
tashrifi arafasida “Qorakoʻl” erkin iqtisodiy 
zonasida “Enpipe” korxonasi ishga 
tushirildi. Umumiy qiymati 58 million dollar 
boʻlgan loyiha toʻliq xorijiy investitsiya 
hisobidan amalga oshirildi. Xitoy, Turkiya, 
Niderlandiya va Ispaniyadan zamonaviy 
uskunalar  keltirib oʻrnatilib, yiliga 300 ming 
tonna metall quvur ishlab chiqarish yoʻlga 
qoʻyildi. Ushbu zamonaviy korxona ishga 
tushirilishi natijasida birinchi bosqichda 480 
ta ish oʻrni yaratildi.

Ishchilarning aksariyati qorakoʻllik-
lar, ular orasida ish izlab xorijda sarson 
boʻlib, hozir oʻz yurtidan halovat top gan 
mehnat migrantlari ham talaygina. Sherzod 
Avliyoxoʻjayev shunday yoshlardan biri. 
Qorakoʻlda ulkan sanoat korxonalari ish 
boshlaganini eshitib, yurtga qaytib tegishli 
tashkilotlarga  murojaat qilgan bu yigit 
bugun shu korxonada ishlamoqda.

— Xorijda yaxshi ish topishning oʻzi bir 
muammo, qolaversa, daromadning katta qismi 
patent, yashash sharoiti, yoʻl xarajatiga ketib 
qoladi. Insonni eng qiynaydigani esa yurt 
sogʻinchi, — deydi u. — Oʻz oilang bagʻrida, 
farzandlar, yaqinlaring orasida boʻlganingga 
hech narsa yetmaskan. Mana, bugun men 
shunday imkoniyatga ega boʻldim. Endi oʻz 
yurtimizda ishlab topgan maoshimni oilaviy 
sharoitni yaxshilash, farzandlar kamoliga 
sarflaymiz. Qolaversa, yangi texnologiyalar 
orqali ishlab chiqarish sohalarini rivojlantirish 
va vatanimiz ravnaqiga hissamizni qoʻshamiz. 
Inson uchun bundan ortiq baxt boʻlmaydi. 

Ayni paytda  “Qorakoʻl” erkin iqtisodiy 
zonasida bunyodkorlik ishlari davom etyapti. 
Umumiy maydoni 566 gektar boʻlgan mazkur 
EIZga 5 ta yirik loyiha joylashtirilmoqda. 
Ular bosqichma-bosqich amalga oshirilib, 
yakunda uch mingga yaqin ish oʻrni 
yaratilishi moʻljallangan. Bu esa yoshlar 
uchun katta imkoniyatdir.

Qorakoʻl koʻrkiga-koʻrk boʻlib turgan 
muhim yangilanishlardan yana biri yangi 
inshootlar, uy-joylardir. Shulardan biri 
“Qorakoʻl” erkin iqtisodiy zonasiga tutash 
joylashgan “Yangi Oʻzbekiston” massivi. 
Ushbu loyiha ikki bosqichli boʻlib, uning 

doirasida 1380 xonadonli 71 ta koʻp qavatli 
uy, taʼlim va tibbiyot muassasalari, mahalla 
markazi hamda xizmat koʻrsatish obyektlari 
qurilishi koʻzda tutilgan. Hozir birinchi 
bosqichda 12 ta koʻp  qavatli uy, maktab, 
bolalar bogʻchasi, poliklinika foydalanishga 
topshirilgan. 

Prezidentimiz “Yangi Oʻzbekiston” 
massivini borib koʻrdi, shu yerda mahalla 
vakillari bilan suhbatlashdi.

— Mahallada “yettilik” hamfikr va 
hamjihat boʻlsa, ishsizlik, jinoyat boʻlmaydi. 
Buning uchun ularda yetarli vakolat 
bor. Mutasaddi tashkilotlarni jalb etib, 
odamlarning daromad topishiga yordam 
berish kerak. Maktabda taʼlim sifatidan 
xabardor boʻlish, bitiruvchilarni oliy 
taʼlimga, daromadli hunarlarga yoʻnaltirish 
zarur, — dedi davlatimiz rahbari.

“Mahalla yettiligi” tizimi doirasida 
bugun Qorakoʻlda keng qamrovli ishlar 
qilinyapti. Yurt ziyoratiga borganimda 
bu borada roʻy berayotgan oʻzgarishlarni 
koʻrib juda xursand boʻlaman. Ayniqsa, 
mahallalarda oilaviy tadbirkorlik rivoj-
lanayotgani aholi daromadini oshi rishga 
zamin boʻlmoqda. 

Yangi turmush mahallasidagi ishlar bunga 
misol boʻla oladi. Toʻrt mingdan koʻproq 
aholi yashaydigan mahallada  soʻnggi 
yillarda bandlikni taʼminlash, kambagʻallikni 
qisqartirish borasida mahalla faollari 
hamkorligida tizimli ishlanyapti. Natijada 
aholini tadbirkorlikka jalb qilish maqsadida 
19 fuqaroga 71,4 million soʻm miqdorida 
subsidiya ajratildi. Bu aholi, ayniqsa, ayollar 
bandligini taʼminlashda yaxshi samara 
beryapti. Ushbu imkoniyatdan foydalanib 
oʻzini oʻzi band qilgan opa-singillarimiz uy-
roʻzgʻor yumushidan ortib, oilasiga daromad 
kiritishga erishmoqda. 

Bundan tashqari, “Biznesga ilk qadam” 
loyihasi asosida 15 fuqaroga 75 million soʻm 
kredit ajratildi. “Har bir oila — tadbirkor” 
dasturi doirasida 13 fuqaroga 298 million soʻm 
berildi. Davlatimiz rahbarining tegishli qarori 
asosida 31,9 gektar yer ishsiz va kam daromadli 
fuqarolarga ajratib berilishi oilalar farovonligini 
oshirish uchun yana bir qulaylik boʻldi. 

Bunday xayrli ishlar joriy yilda ham 
davom etyapti. Oʻtgan besh oy mobaynida 
oʻndan ziyod ishsiz kasb-hunar va 
tadbirkorlikka oʻqitildi. Chora-tadbirlar 
samarasida mahallada daromad topishning 
anʼanaviy yoʻnalishlari qatorida issiqxona, 
parrandachilik, chorvachilik, baliqchilik, 
asalarichilik kabi yangi yoʻnalish lar ham 
rivojlanyapti.

— Aholi turmush sharoitini yanada 
yuksaltirishga qaratilayotgan eʼtibor tufayli 
bugun tumanimizda ulkan oʻzgarishlar roʻy 
beryapti, — deydi “Yangi turmush” mahalla 
fuqarolar yigʻinidagi hokim yordamchisi 
Shokir Shermuhammedov. — “Qorakoʻl” 
erkin iqtisodiy zonasi barpo etilishi bunday 
yangilanish surʼatini yanada oshirmoqda. 
Ushbu majmua qurilishida mahallamiz 
yoshlari ham ishlayotir. Bu yoshlarimizning 
bunyodkorlik sohasida oʻziga xos salohiyati 
ifodasi, desak mubolagʻa boʻlmaydi. 

Ayni paytda bunday xayrli ishlarda 
bardavom boʻlishi uchun yoshlarga ilm 
oʻrgatish barobarida zamonaviy kasb-
hunarlarga yoʻnaltirishga alohida eʼtibor 
qaratilmoqda. Mazkur imkoniyat va eʼtibor 
oʻsib kelayotgan yoshlarimizning xalqimiz 
orzu qilgan Uchinchi Renessans poydevorini 
barpo etishda haqiqiy bunyodkor kuch boʻlib 
maydonga chiqishiga zamin boʻlajak.

Bahor XIDIROVA,
 “Yangi Oʻzbekiston” muxbiri

Prezidentimizning Buxoro viloyatiga tashrifini shu yurt farzandi 
sifatida men ham katta qiziqish bilan kuzatdim. Ayniqsa, tap-taqir choʻl 

bagʻrida barpo etilayotgan “Qorakoʻl” erkin iqtisodiy zonasida ishga 
tushgan zamonaviy quvur zavodi bilan tanishuv, “Yangi Oʻzbekiston” 

massiviga tashrif, shu hududda jamoatchilik vakillari, mahalla faollari 
bilan muloqot davomida aytilgan fikrlar, ilgari surilgan gʻoya va 

tashabbuslar qulogʻim ostida hamon aks sado berib turibdi.

QORAKO‘LLIKLAR ENDI FAQAT IXTISOSLASHGAN
MAKTABI BILAN MAQTANMAYDI

Prezident qarorlari — hayotda va nazoratda

qonunchilik hujjatlari talablariga rioya etilgani;
dolzarblik — yuritilayotgan davlat siyosati, 

amalga oshirilayotgan islohotlar mazmun-
mohiyatiga mosligi;

toʻliqlik — topshiriqlar bilan koʻzlangan 
maqsadlarga — koʻrsatkichlarga  erishilgani 
(soni, miqdori, hajmi va bosh qa koʻrsatkichlar);

haqqoniylik — qonunchilik hujjatlari 
va topshiriqlar ijrosi natijalari boʻyicha 
maʼlumotlarning amalda qilingan ishlar bilan 
oʻzaro muvofiqligi;

masʼuliyatlilik — topshiriqlar ijrosini oʻz 
vaqtida va sifatli taʼminlash borasida masʼul 
ijrochilar tomonidan oʻz vakolati doirasida 
barcha zaruriy choralar koʻrilgani.

Mazkur mezonlar asosida topshiriq ijrosi 
faqat qogʻozda nazorat qilinmaydi, balki 
Adliya vazirligi va hududiy adliya boʻlinmalari 
tomonidan topshiriq amalda bajarilgan yoki 
bajarilmagani, taqdim etilgan maʼlumotlar 
haqqoniyligi joyiga chiqqan holda oʻrganiladi.

Chunki masʼul idoralar tomonidan 
topshiriqlarning aniq amaliy natijalarga 
erishilishi taʼminlanmasdan, yuzaki bajarilishi 
holatlariga ham duch kelyapmiz.

Bunda hududiy adliya organlari 
Qoraqalpogʻiston Respublikasi Vazirlar 
Kengashi, viloyatlar hamda Toshkent shahri 
hokimlik lari, tuman va shahar hokimlik lari, 
shuningdek, davlat organlari va tashkilotlari, 
xoʻjalik birlashmalarining hududiy boʻlinmalari 
tomonidan topshiriqlarning ijro qilinishini 
doimiy ravishda monitoring va tahlil qilib 
 boradi.

Umuman olganda, koʻrilayotgan barcha 
choralar Prezident hujjatlari va topshiriqlarini 
samarali hamda natijadorlik bilan ijro 
etilishini taʼminlash orqali,  eng avvalo, 
xalqimiz uchun farovon va munosib 
turmush sharoitini yaratish maqsadida 
amalga oshirilmoqda.

Zero, davlatimiz rahbari taʼkidlaganidek, 
“Xalq bizdan rozi boʻlsa, ishimizda unum, 
baraka boʻladi. Odamlarning roziligi bizning 
faoliyatimizga berilgan eng oliy bahodir”.

Munosabat

YANGI O‘ZBEKISTON
Tarixiy ildizi bir boʻlgan ikki davlatning bugungi munosabatlari koʻlami kengayib, 
qoʻshma loyihalar bilan yanada mustahkamlanmoqda. Turkiya Oʻzbekistonning 

islohot va rivojlanish jarayoniga, energiyadan sarmoyaga, qurilishdan sanoatga qadar 
mintaqaviy barqarorlik nuqtayi nazaridan strategik hissa qoʻshib kelmoqda.

Boshlanishi 1-betda

2024-yil 11-iyun, 114-son

3
Turkiya Oʻzbekistonning muhim 
savdo sheriklaridan. Aniqrogʻi, 
Rossiya, Xitoy va Qozogʻistondan 
keyin toʻrtinchi oʻrinni egallaydi. 
Oʻtgan ikki yildan buyon oʻzaro 
tovar ayirboshlash hajmi juda yuqori 
darajada oshib, turli sohalarda 
hamkorlik faollashmoqda. Transport-
kommunikatsiya yoʻnalishida oʻzaro 
aloqalar, hududlar oʻrtasidagi 
sheriklik mustahkamlanmoqda.

Nuqtayi nazar

2023-yilda 260 ta yangi oʻzbek-turk 
korxonasi tashkil etilib, Turkiya Oʻzbekis-
tondagi qoʻshma korxonalar soni boʻyicha 
uchinchi oʻringa koʻtarildi. Ikki davlat 
oʻrtasida 2016-yilgacha haftada 5 marta 
amalga oshirilgan rejali aviareyslar ham 
keyingi yillarda sezilarli darajada koʻpaydi. 
Muntazam qatnovlar 2,5 barobar oshib, 
haftasiga 90 ta reysga yetdi.

Turkiyaning Cengiz Holding, Aksa Energy, 
Çalık Holding, Akay Inşaat, Anadolu Group, 
Özgüven, Eczacıbaşı Holding kabi yetakchi 
kompaniyalari Oʻzbekistonda 100 dan ortiq 
loyihani amalga oshirmoqda. Prezidentimizning 
navbatdagi tashrifi davomida 10 milliard 
dollarlik yangi sarmoyaviy loyi halar portfeli 
shakllantirildi.

Tashrif davomida sanoat kooperatsiyasini 
mustahkamlash, yuqori qoʻshimcha qiymatga 
ega mahsulotlar ishlab chiqarishni chuqur 
mahalliylashtirish, uchinchi davlatlar bo-
zoriga birgalikda chiqish masalalari mu-
hokama qilindi. Imtiyozli savdo toʻgʻ risidagi 
bitim doirasida bojxona tarifini pasaytirish 
hamda Istanbulda Oʻzbekistonning savdo 
vakolatxonasini ochish zarurligiga eʼtibor 
qaratildi. Transport-logistika salohiyatini 
oshirish, jumladan, “oʻrta koridor” imko-
niyat laridan samarali foydalanish borasida 
hamkorlikni kuchaytirish masalalari koʻrib 
chiqildi.

Umuman, ushbu tashrif ikki davlat 
oʻrtasidagi keng qamrovli strategik sheriklik 
munosabatlarini yanada kengaytirish, 
avvalo, siyosiy, savdo-iqtisodiy va madaniy-
gumanitar sohalarda koʻp qirrali hamkorlikni 
chuqurlashtirish masalalariga alohida eʼtibor 
qaratilib, 19 ta hujjat imzolandi. Jumladan, 
standartlashtirish, hududiy rivojlanish 
sohasidagi hamkorlikni mustahkamlash 
toʻgʻrisidagi bitimlar, Oʻzbekistonning JSTga 
aʼzo boʻlishida texnik koʻmak koʻrsatish 
boʻyicha hamkorlik, oila instituti va xotin-
qizlarni qoʻllab-quvvatlash, energetik 
rivojlanish, madaniyat, turizm, axborot sohasi 
va kadastr masalalari boʻyicha hamkorlik 
toʻgʻrisida bayonnomalar imzolandi. 
Shuningdek, imtiyozli savdo, energetika 
bozorini tartibga solishga oid ikki tomonlama 
hujjatlar hamda qish loq xoʻjaligi sohasidagi 
hamkorlikni kengaytirish boʻyicha chora-
tadbirlar rejasi qabul qilindi.

Davlatimiz rahbarining qoʻllab-quv-
vatlovi bilan Turkiya hamda Oʻzbekiston 
munosabatlarida ulkan rivojlanish  surʼatiga 
erishildi. Munosabatlarning institutsional 
asosi belgilab olinib, keng qamrovli strategik 
sheriklik darajasiga koʻtarildi. Siyosiy 
sohadagi iroda va jadallikdan kelib chiqib, 
iqtisodiy hamkorlikni yanada mustahkamlash, 
tadbirkorlarning biznes yuritish imkoniyatini 
oshirishga xizmat qiladigan qadamlar 
qoʻyilishi mohiyatan ana shu anglashuv ning 
yorqin ifodasidir.

Bu xususda soʻz yuritgan Turkiya 
Prezidenti ikki davlat oʻrtasidagi savdo va 
sarmoyani oshirish borasidagi gʻamxoʻrlik 
uchun davlatimiz rahbariga alohida  tashakkur 
izhor qildi: “Aziz birodarimiz Mirziyoyevga 
alohida rahmat aytaman.  Oʻzbekiston 

Mirziyoyevning uzoqni koʻzlagan islohotlari 
va kuchli rahbarligida muvaffaqiyat qozo
nishiga chin dildan ishonaman”. Shuningdek, 
u oʻzbek birodarlar va investorlar uchun 
eshiklar keng ochiq ekanini bildirib, “bu — 
sizning ikkinchi uyingiz”, deya alohida qayd 
etdi.

Tarixiy ildizi bir boʻlgan ikki dav-
latning bugungi munosabatlari koʻlami 
kengayib, qoʻshma loyihalar bilan yanada 
mustahkamlanmoqda. Turkiya Oʻzbe-
kistonning islohot va rivojlanish jarayoniga, 
energiyadan sarmoyaga, qurilishdan sanoatga 
qadar mintaqaviy barqarorlik nuqtayi 
nazaridan strategik hissa qoʻshib kelmoqda.

Ikki tomonlama samarali hamkorlik 
rivojiga asosiy turtki berayotgan muhim 
omil sifatida davlatlar rahbarlari oʻrtasidagi 
doʻstona aloqalar, muntazamlik kasb 
etayotgan oliy darajadagi uchrashuvlar, 
samimiy muloqotlarning oʻrni katta. Bu 
borada “aql markazlari”ning ham ahamiyati 
ortib boryapti.

Uchrashuvlarda oʻzaro investitsiya, savdo 
hajmi va iqtisodiy hamkorlik yanada yuqori 
darajaga olib chiqilishini koʻzda tutuvchi 
kelishuvlarga erishildi. Tashrif arafasidagi 
biznes forumda sanoat, “yashil” energetika, 
elektrotexnika, toʻqimachilik, farmatsevtika, 
qishloq xoʻjaligi hamda davlat-xususiy 
sheriklik dasturi doirasida yangi loyihalarning 
katta portfeli shakllantirildi. Istanbulda 
Oʻzbekistonning savdo vakolatxonasini 
ochish boʻyicha kelishuvga erishildi. Eng 
muhimi, koʻplab sohada imzolangan ushbu 
kelishuvlar oʻzaro manfaatli hamkorlikka 
asoslangan.

Tashrifdagi eʼtiborga molik yana bir vo-
qea Oʻzbekiston — Turkiya Ishbilarmonlar 
kengashining tashkil etilishi boʻldi. Ushbu 
kengashning davlatlar rahbarlari raisligida 
oʻtkazilgan birinchi yigʻilishida xavfsizlik, 
mudofaa, terrorizm, ekstremizm va radika-
lizmga qarshi kurash sohasida hamkorlikni 
yanada mustahkamlash va muvofiqlash-
tirish, qishloq xoʻjaligi, suv resursla-
rini bosh qarish hamda raqamlashti-
rish sohalarida oʻzaro manfaatli 
sheriklikni kengaytirish masa-
lalari koʻrib chiqildi. Taʼlim, 
sogʻliqni saqlash, turizm 
va sport sohalarida ham-
korlikka alohida eʼtibor 
qaratildi. Prezidentlar, 
shuningdek, mintaqa-
viy va xalqaro kun 
tartibidagi dolzarb 
masalalar hamda dun-
yoda hukm surayotgan 
vaziyat ning rivojla-
nishini koʻrib chiqdi.

Bugun Oʻzbekiston 
rahbariyatining oʻzaro 
manfaatli, vazmin tashqi 
siyosat yuritishdagi yan-
gicha yondashuvi tufayli 
yurtimiz mintaqada tinchlik 
va barqarorlik manbaiga aylan-
di. Ochiq va konst ruktiv tashqi 
siyosat tufayli mamlakatimizning 
xalqaro munosabatlardagi oʻrni va 
ahamiya ti sezilarli mus tahkamlanib, Oʻz-
bekiston jahonda demokratik jamiyat, 
kuchli, raqobatbardosh iqtisodiyot, in-
novatsion institutlar va infratuzilmaga 
ega mamlakat sifatida qabul qilinyapti. 
Prezidentimizning mintaqa va dunyo dav-
latlarining umumiy muammolarni hal qi-
lishdagi  saʼy-harakatlarini  birlashtirishga 
 qaratilgan hayotiy va dolzarb tashabbus lari 
Oʻzbekistonning xalqaro tashkilotlardagi 
faolligi keskin oʻsishiga hamda oʻrni mus-
tahkamlanishiga olib keldi.

Eʼtibor qiling, umumiy hududi taxminan 
4,2 million kvadrat kilometr va aholisi 
170 million kishi boʻlgan Turkiy davlatlar 
tashkiloti 2009-yili tashkil etilgan esa-
da, Oʻzbekiston bu tashkilotga 2019-yilda 
toʻlaqonli aʼzo boʻldi.

Oʻzbekiston yetakchisining xalqaro 
hamjamiyat va Turkiya bilan munosabatlarda 

tub oʻzgarishlar tashabbuskori boʻlgani 
“Turkiya Respublikasi nishoni” oliy 
davlat mukofoti bilan taqdirlandi. Ushbu 
oliy mukofot Turkiya bilan doʻstona 
munosabatlarni rivojlantirishga katta hissa 
qoʻshgan davlat arboblariga beriladi.

Qardosh davlatlarning oʻzaro taʼlimni 
rivojlantirishga eʼtibori tahsinga sazovor. 
Oʻzbekistonliklar orasida turk tili taʼlimi, 
xususan, tibbiyot, iqtisodiyot, turizm 
sohalariga qiziqish asta-sekin ortib bormoqda. 
2019-yil 21-noyabrda imzolangan ikki 
tomonlama shartnoma asosida Buxoro davlat 
tibbiyot instituti huzurida Turkiya tibbiyot 
fanlari universiteti bilan hamkorlikda Turkiya 
tibbiyot fakulteti tashkil etildi. Hozir dastur 
boʻyicha 500 ga yaqin talaba tibbiyot sohasida 
tahsil olyapti. Oradan bir yil oʻtib, Oʻzbekiston 
hukumati Toshkentda Turkiya iqtisodiyot 
va texnologiya universiteti filialini ochish 
toʻgʻrisida qaror qabul qildi. Mamlakatimiz 
Savdo-sanoat palatasi huzurida tashkil etilgan 
mazkur universitet filiali talabalari Turkiya-
ning yetakchi kompaniyalarida amaliyot 
oʻtash  imkoniyatiga ega. Turkiya oliy taʼlim 
muas sasalarida ham oʻzbek talabalari soni 
nisbatan koʻp.

Bundan tashqari, Oʻzbekiston va Turkiya 
BMT, Islom hamkorlik tashkiloti hamda 
boshqa xalqaro tuzilmalar doirasida ham 
samarali hamkorlik qilmoqda. Tomonlar 
mintaqaviy va xalqaro ahamiyatga molik 
masalalar boʻyicha oʻxshash yoki yaqin 
pozitsiyaga ega.

Xususan, Toshkent va Anqara 
Afgʻonistonda afgʻonlarning oʻz rahbarligi 
va saʼy-harakatlari, mintaqaviy va global 
hamkorlarning kuchli koʻmagida keng 
qamrovli tinchlik jarayonini tezroq 
boshlashni qoʻllab-quvvatlaydi. Anqara 
Oʻzbekistonning Markaziy Osiyoni barqaror, 
iqtisodiy rivojlangan va farovon mintaqaga 
aylantirish maqsadida oʻzaro anglashuv, 
yaxshi qoʻshnichilik va yaqin mintaqaviy 
hamkorlikni mustahkamlash borasidagi saʼy-
harakatlarini qoʻllab-quvvatlaydi.

Turkiya Oʻzbekistonning muhim 
savdo sheriklaridan. Aniqrogʻi, Rossiya, 
Xitoy va Qozogʻistondan keyin toʻrtinchi 
oʻrinni egallaydi. Oʻtgan ikki yildan 
buyon oʻzaro tovar ayirboshlash hajmi 
juda yuqori darajada oshib, turli sohalarda 
hamkorlik faollashmoqda. Transport-
kommunikatsiya yoʻnalishida oʻzaro 

aloqalar, hududlar  oʻrtasidagi 
sheriklik mustahkamlanmoqda.

Iqtisodiyotimizning tobo-
ra liberallashuvi, qulay sar-

moyaviy muhit qaror topgan 
Oʻzbekiston bozori Tur-
kiyani qiziqtirmoqda. Bu 
mamlakatning rivojlangan 
sanoati, transport kom-
munikatsiyalari, dengiz 
yoʻli, qishloq xoʻjaligi, 
sayyohlik imkoniyati Oʻz-
bekiston uchun manfaat-
lidir. Oʻzbekiston Turkiya-
ga rang li metall, meva-sab-

zavot, xizmatlar, azotli oʻgʻit, 
qayta ishlangan mahsulotlar 

eksport qiladi.
Oʻz navbatida, Turkiyadan 

kosmetika, turli mexanik va elektron 
uskunalar, plastmassa, toʻqimachilik, 

kimyo, farmatsevtika mahsulotlari, 
koʻnchilik va boʻyoq mahsulotlari import 
qilinadi. Oʻzbekis ton Turkiya bozoriga yengil 
sanoat, kimyo, metallurgiya, mashinasozlik, 
elektrotexnika, charm-poyabzal hamda 
qishloq xoʻjaligi mahsulotlarini yetkazib 
berish koʻlamini kengaytirishga tayyor.

Ayni paytda mamlakatimizda ushbu 
davlatning yetakchi kompaniya va banklari 
bilan savdo, innovatsiya, energetika, 
infratuzilma, transport, turizm, toʻqimachilik 
va boshqa sohalarda qoʻshma sarmoyaviy 
loyihalar amalga oshirilmoqda.

Bugun Oʻzbekiston taraqqiyotining yangi 
davriga qadam qoʻydi. Mamlakatimizda 
chuqur oʻzgarishlar, islohotlar amalga 
oshirilmoqda. Milliy valyutaning erkin 
konvertatsiyasini joriy etish va valyuta 
qoidalarini liberallashtirish, eksport va 
eksportga yoʻnaltirilgan ishlab chiqarishni 
ragʻbatlantirish, investorlar va ishbilarmon 
doiralar uchun katta soliq imtiyozlari bilan 

erkin iqtisodiy zonalar tashkil etish shular 
jumlasidan.

Tashqi savdoni yanada erkinlashtirish va 
samarali bozor iqtisodiyotini shakllantirish 
maqsadida bojxona toʻlovlari stavkasi 
pasaytirildi. Oʻzbekiston hukumati, va-
zirliklari, Markaziy banki va boshqa 
tashkilotlari tomonidan xalqaro standartlarga 
muvofiq iqtisodiyotning makroiqtisodiy 
koʻrsatkichlari, davlat budjeti xarajati, pul 
aylanmasi, mamlakatimiz oltin-valyuta 
zaxiralari toʻgʻrisidagi statistik va tahliliy 
maʼlumotlar shaffof va muntazam eʼlon 
qilinmoqda.

Tashqi savdodagi deyarli barcha 
toʻsiq qisqartirildi. Yuqori texnologiyali 
va innovatsion ishlab chiqarish yaratish 
hamda kengaytirishga xorijiy hamkorlar, 
sarmoyalarni jalb etishga asosiy eʼtibor 
qaratilmoqda.

Albatta, bu jarayonlar mamlakatda qulay 
sarmoyaviy muhit yaratish va Turkiyadan 
investitsiya jalb qilish uchun zamin 
yaratib, Anqara va Toshkent oʻrtasidagi 
uzoq muddatli hamkorlikni yanada 
chuqurlashtirish uchun ham yangi ufqlar 
ochadi. Turkiya G20 davlatlari qatoriga 
kiradi va iqtisodiy rivojlanish borasida 
yaxshi namuna boʻla oladi. Turkiyada 
sanoat, transport kommunikatsiyalari, 
qishloq xoʻjaligi, turizm kabi sohalar juda 
rivojlangan.

Turkiyaning mazkur tarmoqlardagi 
yutuqlarini oʻrganish, islohotlarni amalga 
oshirish, iqtisodiyotni modernizatsiya qilishda 
ushbu mamlakatning ilgʻor taj ribasidan 
foydalanish, Oʻzbekistondagi loyihalarga turk 
tadbirkorlari va kompaniyalarini jalb etish 
Toshkent manfaatlariga toʻla javob beradi. 
Turkiya iqtisodiyotida sanoatning ulushi 
28 foiz, qishloq xoʻjaligi 15 foiz, qurilish 6 
foiz, xizmatlar 51 foizni tashkil etadi. Sanoat 
ishlab chiqarishining umumiy hajmida qayta 
ishlash sohasi eng yuqori ulushga ega.

Bugun kichik biznes va xususiy 
tadbirkorlik sanoat ishlab chiqarishiga 
salmoqli hissa qoʻshmoqda. Toʻqimachilik, 
oziq-ovqat, togʻ-kon sanoati, kimyo, 
farmatsevtika, energetika, metallurgiya, 
avtomobilsozlik va elektr texnikasi ishlab 
chiqarish kabilar yaxshi rivojlangan. Hozir 
Toshkent va Anqara oʻrtasida yaqin yillarda 
tovar ayirboshlash hajmini 5 milliard dollarga 
yetkazish boʻyicha aniq reja mavjud. Tashrif 
doirasida bu borada aniq yechimlar belgilab 
olindi.

Savdoni rivojlantirishning qiziqarli 
yana bir yoʻnalishi — transport kommu-
nikatsiyalari va tranzit sohasidagi ishlarni 
faollashtirish, xususan, Boku — Tbilisi 
— Kars temir yoʻli imkoniyatidan 
foydalanishdir. Oʻzbekiston ushbu yoʻlak 
orqali Qora dengizdagi Chernomorsk, Poti va 
Batumi portlariga, shuningdek, Turkiyaning 
Oʻrtayer dengizidagi Mersin portiga, undan 
keyin esa Yaqin Sharq va Shimoliy Afrikaga 
chiqish imkoniyatini koʻrib chiqmoqda.

Ikki davlat hududi orqali oʻtuvchi 
xalqaro transport yoʻnalishlarining raqo-
batbardoshligi va jozibadorligini oshirish 
maqsadida tomonlar tariflarni yanada 
optimallashtirish va tashqi savdo tranzit yuk 
tashishlari uchun imtiyozli shart-sharoitlarni 
taʼminlashga qaratilgan tizimli oʻzaro 
manfaatli hamkorlikni davom ettirishga 
tayyor.

Madaniy-gumanitar aloqalarni ri voj -
lantirishda turizm istiqbolli  yoʻnalishdir. 
2018-yil 10-fevraldan Turkiya fuqarolari 
uchun Oʻzbekistonga vizasiz rejim 
joriy etildi. Turkiya 2007-yildan buyon 
Oʻzbekiston fuqarolari uchun vizasiz rejim 
joriy qilgani, ikki davlat turizm sohasida 
ulkan imkoniyatga ega ekanini inobatga 
olsak, bundan toʻliq foydalanish, sayyohlik 
almashinuvini oshirish yuqori iqtisodiy 
samara beradi.

Oʻzbekistonda turizm sohasi iqti-
sodiyotning strategik tarmogʻiga aylanishi 
uchun yetarli sharoit va foydalanilmagan 
ulkan imkoniyat mavjud. Bu boradagi 
hamkorlikni kengaytirishda ikki mamlakat 
aviakompaniyalarining hamkorligi muhim 
ahamiyat kasb etmoqda. Shu munosabat bilan 
Samarqand — Istanbul yoʻnalishi boʻyicha 
ikki davlat havo yoʻllari tomonidan toʻgʻridan 
toʻgʻri reyslar yoʻlga qoʻyildi. Ayni paytda 
havo qatnovini kengaytirish uchun yangi reja 
va qoʻshma loyihalar ishlab chiqilmoqda.

Shuningdek, oʻzaro hujjat almashinuvida 
ziyorat sayohatini ommalashtirish, tu-
rizm sohasida diniy-maʼrifiy tadbirlarni 
koʻpaytirish, shuningdek, islom dinining asl 
insonparvar mohiyatini jahon hamjamiyatiga 
yetkazishga qaratilgan xalqaro anjumanlar 
tashkil etish boʻyicha keng koʻlamli ishlar 
qilinishi koʻzda tutilgan.

Shu nuqtayi nazardan Oʻzbekiston 
jahon tamadduni beshiklaridan biri sifatida 
insoniyatning madaniy va ilmiy boylik larini 
birlashtirgan Sharq va Gʻarb oʻrtasida koʻprik 
boʻlib xizmat qildi. Oʻzbek zamini fan va 
madaniyat rivojiga ulkan hissa qoʻshgan 
buyuk alloma va mutafakkirlar vatani.

Prezident Erdogʻan taʼkidlaganidek, 
“Oʻzbekiston buyuk islom ilohiyotshunoslari 
va islom madaniyati yodgorliklari vatani 
hisoblanadi”. Shu bois, turk fuqarolari 
muqaddas joylarga, masalan, Imom Buxoriy, 
Abu Mansur Moturidiy va Bahouddin 
Naqshband maqbaralariga katta qiziqish 
bildirmoqda.

Turkiya va turizm — bugun bu nomlar 
koʻp jihatdan sinonim. Eng konservativ hisob-
kitoblarga koʻra, Anqara har yili faqat sayyohlik 
xizmati koʻrsatishdan 30 milliard dollardan 
ortiq daromad oladi. Turkiya zarur infratuzilma 
yaratish va oʻz brendini ilgari surish boʻyicha 
muvaffaqiyatli tajribaga ega. Shu bois, 
mamlakatning bir qancha yirik kompaniyalari 
Oʻzbekistonda tayanch loyihalarni amalga 
oshirish uchun taklif etilgani bejiz emas. 
Masalan, turkiyalik investorlar Chimyon-
Chorvoq zonasini toʻlaqonli zamonaviy 
kurortga aylantirish loyihalarida ishtirok 
etmoqda. Ular Toshkentda yirik koʻngilochar 
markazlar qurish bilan ham shugʻullanadi.

Umuman olganda, Oʻzbekiston va 
Turkiya barcha sohada istiqbolli, oʻzaro man-
faatli va samarali hamkorlik qilish uchun 
yetarli imkoniyatga ega. Asrlar davomida 
rivojlanib kelgan qardoshlik rishtalari ikki 
mamlakat oʻrtasidagi strategik sheriklikni 
mustahkamlash va yanada chuqurlashtirish 
uchun mustahkam poydevor boʻlmoqda.

Ajdodlarining boy maʼnaviy merosi bilan 
mustahkamlangan oʻzbek va turk xalqlarining 
farovon kelajak sari birgalikda qadam 
tashlashi, koʻp qirrali va uzoq muddatli 
munosabatlarni jadal rivojlantirishga bel 
bogʻlagani ikki davlat manfaatlarini himoya 
qiladi va yuksak maqsadlar sari ruhlantiradi.

Nodir JUMAYEV,
iqtisodiyot fanlari doktori, 
professor

Turkiyaning 
Cengiz Holding, Aksa Energy, 

Çalık Holding, Akay Inşaat, Anadolu 
Group, Özgüven, Eczacıbaşı Holding kabi 

yetakchi kompaniyalari O‘zbekistonda 
100 dan ortiq loyihani amalga oshirmoqda. 

Prezidentimizning navbatdagi tashrifi 
davomida 10 milliard dollarlik yangi 

sarmoyaviy loyihalar portfeli 
shakllantirildi.

oʻzaro hujjat almashinuvida ziyorat sayohatini 
ommalashtirish, turizm sohasida diniy-maʼrifiy 
tadbirlarni koʻpaytirish, shuningdek, islom 
dinining asl insonparvar mohiyatini jahon 
hamjamiyatiga yetkazishga qaratilgan xalqaro 
anjumanlar tashkil etish boʻyicha keng koʻlamli 
ishlar qilinishi koʻzda tutilgan.

Tashrif doirasida imzolangan ilmiy 
almashinuv va yuqori texnologiyalar, bosh-
qaruv kadrlarini tayyorlash, huquqiy sohada 
malaka oshirish, kosmik fanlar, texnologiyalar 
va tadqiqotlar, qishloq xoʻjaligi taʼlimi 
kabi sohalarda hamkorlikka doir bitim va 
bayonnomalar mazkur yoʻnalishdagi ishlarni 
yangi bosqichga olib chiqadi.

Ikki tomonlama munosabatlarning 
izchil rivojlanishi va mustahkamlanishida 
parlamentlararo aloqalar ham muhim 
ahamiyat kasb etmoqda. Mam-
lakatlarimiz qonun chiqaruvchi organlari 
delegatsiyalari almashinuvi jadal 
kechmoqda. Oʻzbekis ton va Turkiya 
parlamentlari oʻrtasidagi doʻstlik guruhi 
muvaffaqiyatli faoliyat yuritmoqda 
hamda hamkorlikni rivojlantirish boʻ-
yicha “yoʻl xaritasi” imzolangan.

2022-yilda “Ochiq budjet” axborot portalida “Onlayn murojaat” boʻlimi tashkil etilgan. Bu yerga 
fuqarolar shikoyat yoki savollar bilan toʻgʻridan toʻgʻri murojaat qoldirishi mumkin. Bugungi 
kunga kelib, fuqarolar tomonidan qariyb 2 mingga yaqin murojaat kelib tushgan. Qolaversa, 
“Interaktiv doska” loyihasi orqali gʻolib boʻlgan takliflar ijrosini real vaqt rejimida kuzatib 

borish imkoniyati ham mavjud.

Islohot odimlari 

— Ozgina harakatimiz “Mahalla tashab-
buskori” respublika tanlovida gʻolib qilganidan 
xursandmiz, albatta, — deydi Abubakr. — Ichki 
yoʻllarni taʼmirlash yuzasida kiritgan taklifimiz 
9650 ta ovoz toʻplab, tumanda birinchi, viloyat 
miqyosida ikkinchi oʻrinda eʼtirof etildi. Endi 
mahallamizdagi 3 kilometrdan ortiq ichki yoʻl 
taʼmirlanib, asfalt yotqiziladi. Oʻtgan yilgi 
mavsumda taklif qilgan loyihamiz ham gʻolib 
boʻlib, hududimizdagi 3 kilometrdan ortiq ichki 
yoʻl asfaltlangandi.  

“Tashabbusli budjet” asosida hayotga tatbiq 
etilayotgan takliflarda  ishtirok etayotgan aholi 
va tashabbuskorlar safi kundan kunga ortib 
bormoqda. Loyihaning 2024-yil birinchi mavsumi 
uchun mahalliy budjetdan jami 350,1 milliard 
soʻm yoʻnaltirilgan. Unda viloyatdagi 1063 
mahalla fuqarolar yigʻinidan 3155 ta taklif kelib 
tushgan. Moderatsiyadan oʻtkazish yakunlariga 
koʻra, 2845 taklif qabul qilingan boʻlsa, 311 tasi 
rad etilgan.

Qabul qilingan loyihalar yuzasidan ovoz berish 
bosqichida 1 million 425,3 mingta ovoz toʻplandi. 
Bu umumiy aholi soniga nisbatan 34 foizni tashkil 
etdi. Aholi qamrovi darajasi Quvasoy shahrida 59 
foizni, Oʻzbekiston va Buvayda tumanlarida 52 
foiz, Beshariq, Bagʻdod, Uchkoʻprik tumanlarida 
40 foizdan yuqori boʻldi. 

— Ovoz berish yakunlariga koʻra, viloyatdagi 
224 mahallada umumiy qiymati 335,9 milliard 
soʻm boʻlgan 262  loyiha eng koʻp ovoz bilan gʻolib 
boʻldi, — deydi Fargʻona viloyati Iqtisodiyot 
va moliya bosh boshqarmasi masʼul xodimi 
Ulugʻbek Abdunazarov. — Bular  umumtaʼlim 
va maktabgacha taʼlim, tibbiyot muassasalarini 
taʼmirlash, qurish, moddiy-texnik bazasini 
mustahkamlash, ichimlik va oqova suv tarmogʻini, 
elektr taʼminotini yaxshilash, ichki yoʻl, piyodalar 
yoʻlakchasi, yoʻl oʻtkazgich, tungi yoritish 
chiroqlari oʻrnatish, mahalla guzarlari, bolalar 
oʻyin maydonlari, aholi dam olish maskanlari, 
obodonlashtirish, koʻkalamzorlashtirish bilan 
bogʻliq loyihalardir. Ayni kunda gʻolib takliflar 
ijrosi boʻyicha buyurtmachi korxonalar loyiha-
smeta hujjatlarini tayyorlash, ularni amalga 
oshirish boʻyicha amaliy choralar  koʻrmoqda.

Aholi farovonligini oshirish, turmush  tarzini 
yaxshilash uchun muhim boʻlgan ijtimoiy-iqtisodiy 
masalalarga mablagʻ bevosita soliq toʻlovchilar 
takliflari asosida ajratilayotgani nafaqat shahar 
va tuman markazlari, balki chekka qishloqlardagi 
odamlar hayot tarzini oʻzgartirmoqda, uzogʻini 
yaqin, ogʻirini yengil qilish imkoniyatini beryapti.

— Budjet jarayoni shaffofligi va fuqarolarning 
davlat moliyasini boshqarishda ishtirok etishi 
muhim amaliyot, — deydi iqtisodiyot va 
moliya vaziri oʻrinbosari Ahadbek Haydarov. 
— “Ochiq budjet” axborot portali orqali 
oʻtkazilayotgan “Tashabbusli budjet” jarayonlari 
fuqarolar faolligini oshirishga yordam beradi. 
Oʻtgan vaqt mobaynida “Tashabbusli budjet” 
mamlakatimizdagi muvaffaqiyatli loyihalardan 
biriga aylandi, desak mubolagʻa emas. 

Gʻoya va harakat 
birlashganda

Har bir mahallaning oʻziga xos katta- kichik 
muammolari bor. Ichki yoʻlni taʼmirlash, ichimlik 
suv tarmogʻi tortish, elektr, gaz taʼminotini 
yaxshilash singari masalalar hamisha dolzarb 
boʻlib kelgan. Bunday hayotiy zaruratlar 
yechimida fuqarolar bevosita ishtirok etayotgani 
“Hamma narsa inson, uning baxt-saodati uchun” 
ezgu gʻoyasining amaliy koʻrinishi sifatida alohida 
ajralib turadi. 

Oʻzbekistonda 2019-yildan fuqarolar ishti-
rokidagi budjetlashtirish joriy etila boshlanib, 
shu kungacha davom etayotgani va, eng muhimi, 
bu borada muayyan tajriba toʻplangani eʼtiborga 
molik. 

Tashabbusli budjetlashtirish qanday joriy etildi, 
milliy amaliyotning xususiyatlari va muvaffaqiyati 
qanday, nimalar ustida ishlash kerak? BMT 
Taraqqiyot dasturi (BMTTD) hamda Oʻzbekiston 
Iqtisodiyot va moliya vazirligining “Oʻzbekistonda 
barqaror rivoj lanishni moliyalashtirish” qoʻshma 
loyi hasi doirasida tayyorlangan “Oʻzbekistonda 
tashabbusli budjet amaliyoti sharhi”da ushbu 
masalalar keng yoritilgan. Unda keltirilishicha, 
jahon amaliyo tida fuqarolarning budjet 
qarorlarini qabul qilishda ishtirok etishining turli 
yondashuvlari va modellari vujud ga kelgan boʻlib, 
ular orasida partisipator budjet (PB) loyihasi eng 
keng tarqalgan. Bunda fuqarolar tashabbusi va 
faolligi asosida shakl langan loyihalar yana ular 
oʻrtasida muhokama qilinadi va budjet mablagʻi 
hisobidan moliyalashtiriladi. Dastlab  Braziliyada 

paydo  boʻlgan bu amaliyot keyinchalik butun 
dunyo boʻylab ommalashdi.

— Odamlarning budjet mablagʻlari shakl-
lanishi va ishlatilishida ishtiroki ochiq iqtisodiy 
siyosatning muhim koʻrinishlaridan biri, — deydi 
iqtisodiyot fanlari doktori Sohibjon Topildiyev.  
— Yaʼni bu fuqarolarga davlat xarajatlari 
loyihalarini aniqlash, muhokama qilish va 
ustuvorliklarini belgilash imkonini, ularga pulning 
qanday sarflanishi toʻgʻrisida haqiqiy qaror qabul 
qilish huquqini beradi.

Oʻzbekistonda fuqarolarni budjet jarayoniga 
jalb etish mexanizmi Prezidentimizning 2018-
yil 22-avgustdagi “Budjet maʼlumotlarining  
ochiqligini va fuqarolarning budjet jarayonida 
faol ishtirokini taʼminlash chora-tadbirlari 
toʻgʻrisida”gi qarori bilan mustahkamlab qoʻyildi. 
Mazkur hujjat muhim oʻzgarish larga huquqiy asos 
boʻlib, budjet shaffofl igini oshirish hamda budjet 
mablagʻlarini joylarda taqsimlashda fuqarolarni 
jalb etishni nazarda tutdi. 2019-yildan bosh lab 
esa davlat budjetini tuzish va ijro etish tartibi 
joriy qilindi. Bunda budjet mablagʻlarining 
ochiqligi va shaffofligi jarayonida Oliy Majlis 
deputatlari  ishtiroki  nazoratni kuchaytirdi. 
Fuqarolar uchun “Ochiq budjet” axborot portali 
ishga tushirildi. Undan odamlar davlat budjeti va 
davlat maqsadli jamgʻarmalari budjetlari, soliq 
hamda budjet siyosatining asosiy yoʻnalish lari 
toʻgʻrisidagi maʼlumotlarni olish imkoniga ega 
boʻldi. Jamoatchilik fikrini shakllantirish uchun 
tuman (shahar) budjetlari qoʻshimcha manbalari 

hisobidan moliyalashtirilishi taklif etilayotgan 
tadbirlar, budjet qonunchiligini buzish holatlari 
toʻgʻrisidagi maʼlumotlar, budjet jarayonini 
takomillashtirish boʻyicha takliflar ham shu yerda 
aks ettirildi. Eng muhimi, fuqarolarning budjet 
mablagʻlarining bir qismini taqsimlashda ishtirok 
etish mexanizmi ishga tushirildi. 

COVID-19 pandemiyasi va joriy qilingan 
cheklovlar hayotimizni sezilarli oʻzgartirdi. 
Bu tashabbusli budjetlashtirish amaliyotida 
ham kuzatildi. Yaʼni ishlar to cheklovlar olib 
tashlanmaguncha unchalik faollashmadi. Chek-
lovlar tugatilgach, fuqarolarni budjet mab lagʻlarini 
taqsimlashga jalb qilish ishlari davom ettirildi, 
axborot xavfsizligi siyosiy va moliyaviy tomondan 
qoʻllab-quvvatlandi, yangi amaliyotlar joriy etila 
boshlandi. Natijada 2021-yili budjet mablagʻlari 
jamoat chilik fikri asosida shakllantirildi. 2022-
yili  “Mening yoʻlim” loyihasi, 2023-yili “Obod 
mahalla”, “Obod qishloq” dasturlari kiritildi.

2021-yilda jahon tajribasi va partisipator budjet 
(PB)ning ilgʻor tajribasini  oʻrganish, shuningdek, 
xalqaro ekspertlar bilan fikr almashish hamda 
BMTTD koʻmagi asosida Oʻzbekiston uchun 
noyob “Tashabbusli budjet” — jamoatchilik fikri 
asosida shakllantiriladigan budjet modeli ishlab 
chiqilib, amaliyotga joriy etildi. Jarayon bir necha 
bosqichni oʻz ichiga oladi. Yaʼni fuqarolarning 
“Ochiq budjet” portalida ariza topshirishidan 
tortib gʻolib loyihalarni amalga oshirishgacha. 
Yangi modelni joriy etish Prezidentimizning 
2021-yil 13-apreldagi “Budjet jarayonida 

fuqarolarning faol ishtirokini taʼminlash boʻyicha 
qoʻshimcha chora-tadbirlar toʻgʻrisida”gi qarori 
bilan tartibga solinadi. Shuningdek, hududlarni 
ijtimoiy-iqtisodiy rivojlantirish loyihalarini 
ishlab chiqish jarayoniga aholini faol jalb etish 
maqsadida davlatimiz rahbarining 2021-yil 
22-sentyabrdagi “Ochiq budjet” axborot portali 
orqali jamoatchilik fikri asosida shakllangan 
tadbirlarni moliyalashtirishni yanada kengaytirish 
chora-tadbirlari toʻgʻrisida”gi qarori qabul qilindi.

Asosiysi, jarayonning barcha bosqichlarida 
fuqarolar uchun qulay boʻlishini taʼminlashga 
alohida eʼtibor qaratilmoqda. Shu maqsadda 
“Ochiq budjet” axborot portali takomillashtirilib, 
yangilangan versiya si ishga tushirildi. Natijada 
fuqarolar loyihalarini onlayn platforma orqali 
taqdim etish imkoniyatiga ega boʻlib, barcha 
bosqichlar shaffof tarzda amalga oshirilmoqda. 
Inson omilini kamaytirish maqsadida gʻolib 
loyihalarni avtomatik tarzda aniqlash yoʻlga 
qoʻyildi. Fuqarolar tomonidan loyihalar faol 
koʻrsatilishi hisobga olinsa, 2021-yilda asosiy 
manbalardan tashqari, ovoz berishda gʻolib 
boʻlmagan, lekin yetarlicha koʻp ovoz toʻplagan 
muhim loyi halarga respublika budjetidan 
qoʻshimcha mablagʻ ajratish amaliyoti joriy 
etildi. Amaliyot muvaffaqiyatli sinovdan oʻtgach, 
2022-yildan boshlab toʻliq joriy etilib, barcha 
tuman va shaharlarda oʻtkazila bosh landi. 

Eng koʻp muammo qayerda?
2021-yilda oʻtkazilgan “Tashabbusli budjet” 

jarayoni natijalari joylarda fuqarolarni eng koʻp 
tashvishga solayotgan muammo ichki yoʻllar 
bilan bogʻliq ekanini koʻrsatib berdi. Har yili 
tuman/shahar budjetlarida ichki yoʻllarni qurish, 
taʼmirlash uchun mab lagʻ rejalashtiriladi va 
sarflanadi. Bunda ushbu maqsadlar uchun 
budjet mablagʻlarini taqsimlash hamda ulardan 
foydalanish samaradorligi ustidan jamoatchilik 
nazoratini oʻrnatishning maqbul mexanizmlari 
mavjud emas edi. Bu jamoatchilik fikrini hisobga 
olgan holda ichki yoʻllarni moliya lashtirish uchun 
mablagʻni taqsimlashda yangicha yondashuvni 
shakllantirishga turtki boʻldi.

2022-yildan boshlab tuman (shahar) mahalliy 
budjeti parametrlarida hududiy ichki yoʻllarni 
taʼmirlash uchun ajratilgan mablagʻning 
kamida 50 foizi “Ochiq budjet” axborot portali 
orqali bildirilgan, jamoatchilik fikri asosida 
aniqlangan ichki yoʻllarni taʼmirlash uchun 
moliyalashtirishga yoʻnaltirilyapti. Masalan, 

Bu yil Surxondaryo viloyatida 2 million 
309 ming 620 tonna qishloq xoʻjaligi 
mahsulotlari yetishtirish rejalashtirilgan. 
Bunda aholi tomorqasida yetishtiriladigan 
mahsulotlar ulushi katta. Jumladan, Shoʻrchi 
tumanida joylashgan 46 mahalladagi 21 
ming 540 xonadonning 2050 gektar shaxsiy 
tomorqasi ixtisoslashtirilgan. Masalan, 
Koʻklam mahallasi tomorqasida banan 
yetishtirmoqda. Shu mahallada yashovchi 
 Sherzod Xolmatovning aytishicha, u 
parvarishlayotgan banan daraxtlarining 30 
dan ortigʻi hosilga kirib ulgurgan. Yana 200 
ga yaqin koʻchat yetishtirilmoqda. Hozir har 
bir daraxtdan 15 kilodan 40 kilogacha hosil 
olish rejalashtirilmoqda. Gap shundaki, u 
bankdan imtiyozli kredit olib, tomorqasidagi 
4 sotixli issiqxonada banan yetishtirishni 
yoʻlga qoʻydi.

— Chet elda sovuqda ish izlab yurganimda 
hokim yordamchisi qoʻngʻiroq qilib, “Sherzod 
aka, vatanga qayting, sizga imtiyozli kredit 

chiqarib beraman”, degandi. Musofirchilikni 
yelkamning chuquri koʻrsin, deb qaytib 
kelib, shu ishni  boshladim, — deydi Sherzod 
Xolmatov. — Hammasi niyatga bogʻliq. 
Hozir chet elda topgan oyligimdan ikki-uch 
barobar ortiq pul topyapman. Oʻtgan yili 100 
mil lion soʻmdan ortiq daromad oldim.

Tomorqa egasining moʻjazgina issiq-
xonasiga kirishingiz bilan papayadan tortib, 
mandaringacha — subtropik oʻsimlik lar 
parvarishlanayotganiga guvoh boʻlasiz. Yilning 
toʻrt faslida ham tinim bilmaydigan ishbilarmon 
tropik mevalar koʻchati yetishtirishni yoʻlga 
qoʻydi. Endi mahalladoshlari bilan birga, 
viloyatning turli hududidagi talabgorlarga 
ushbu turdagi oʻsimliklar koʻchatini yetkazib 
berishni maqsad qilgan. 

— Banan koʻchati hosil berish muddatini 
hisobga olgan holda ekib, parvarish qilinsa, 
12 oyda ham daromad olsa boʻladi, — dey-
di Sherzod Xolmatov. — Banan yetishtirish 
aynan Surxondaryo iqlimiga toʻla mos keladi. 
Bir yilda 4-6 marta hosil olish mumkin. 
Aynan shu issiqxonada yana 7 turdagi boshqa 
mahsulotlarni ham yetishtirish mumkin. Bizdan 

Dunyoda tabiiy va toza mahsulotlarga talab 
har doim yuqori. Bu inson sogʻligʻi uchun ham 
muhim. Shu bois, hozir importyor davlatlar 
talabiga koʻra, Surxondaryo viloyatidan turli 
qishloq xoʻjaligi mahsulotlari eksporti hajmi 
ancha oʻsgan.

Voha qoʻshni Tojikiston, Afgʻoniston, 
Turkmaniston davlatlari bilan chegaradosh. 
Bunday sharoitda esa karantin xizmati ham 
dehqonlarga koʻmakchi boʻlishi lozim.

— Tomorqalarda oʻsimliklarni himoya qilish 
xizmati koʻrsatilyapti. Ishlar xonadonbay tashkil 
etilyapti. Xususiy dehqon xoʻjaligi masʼullari, 
dehqon va mirishkorlarning onlayn murojaati 
belgilangan tartibda tezkor oʻrganilib, karantin 
xizmati koʻrsatilyapti, — deydi Oʻsimliklar 
karantini va himoyasi agentligi Shoʻrchi tumani 
boʻlimi davlat inspektori Norqobil Almanov.

Mamlakatda ehtiyojmand ayollarni qoʻllab-
quvvatlash, ularga munosib turmush sharoiti 
yaratish, uy-joy bilan taʼminlash borasida 
manzilli koʻmak berilmoqda. Har bir hududda 
uy-joy sharoiti ogʻir, muhtoj xotin- qizlar roʻyxati 
shakllantirilgan. Ularning uy-joyi bosqichma-
bosqich  taʼmirlanib,  yangi xonadonlar ham barpo 

Yaqin-yaqingacha 
Surxondaryoda ham sitrus 
mevalar, masalan, banan 
yetishtiriladi, desangiz, lab 
tishlab, sizni qishloq xoʻjaligini 
bilmaslikka chiqarishardi. 
Bugun oʻz tomorqasidan 
unumli foydalanib, oilasi 
va yaqinlari bandligini 
taʼminlayotganlar kun sayin 
koʻpayib bormoqda.

SURXONDARYODA BANAN 
YETISHTIRISH OMMALASHMOQDA

etilyapti. Misol uchun, Shoʻrchi tumanidagi 
Guliston mahallasida yashovchi, boquvchisi 
boʻlmagan, yolgʻiz ayol boshi bilan 5 farzandni 
voyaga yetkazayotgan Dilafruz Sherdanovaga 
ham yordam koʻrsatildi. Homiylar “Ayollar 
daftari”ga kiritilgan fuqaroga 3 xonali uy qurib 
berdi. Shuningdek, 25 ta parranda va sogʻin sigir 
ham topshirildi. Dilafruz Sherdanovaning qiziga 
subsidiya asosida tikuv mashinasi, oʻgʻliga 
motokultivator berildi.

Hokim yordamchisi tavsiyasiga koʻra, 
33 million soʻm imtiyozli kredit evaziga shu 
mahallada yashaydigan Zulfiya Bozorova 
tomorqasida 3 sotixli issiqxona qurib topshirildi. 
Shuningdek, Sayxunobod taj ribasi doirasida 20 
million soʻm kredit hisobidan 1 bosh chorva va 20 
ta parranda olib berildi. 

Tahlillarga koʻra, 2024-yilda Surxondaryo 
viloyatida jami 2 million 309 ming 620 
tonna qishloq xoʻjaligi mahsuloti yetishtirish 
rejalashtirilgan. Shundan 461 ming 924 tonnasi 
eksportga, 1 million 570 ming 542 tonnasi 
ichki isteʼmolga va 277 ming 154 tonnasi qayta 
ishlashga yoʻnaltiriladi.

Tomorqachilikning jadal rivojlantirilishi 
oilalarni tadbirkorlikka undab, kambagʻallikni 
qisqartirish va aholi band ligini taʼminlashdek 
muhim masalalar yechimida ayni muddao 
boʻlmoqda.

Sarvar TOʻRAYEV,
“Yangi Oʻzbekiston” muxbiri

koʻrib, mahallamizdagi yana 4 ta xonadonda 
banan yetishtirish yoʻlga qoʻyilyapti.

Xalqimizda “Qovun qovundan rang oladi”, 
degan naql yuradi. Kichik tomorqasidan samarali 
foydalanib, moʻmay daromad olayotgan 
Sherzod Xolmatov singari mirishkorlar safi 
mahallada tobora kengayapti. Endi “Bir 
mahalla — bir mahsulot” tamoyili asosida 
hududni banan yetishtirishga ixtisoslashtirish 
reja qilinmoqda.

Sitrus meva chet davlatlardan katta mab lagʻ 
evaziga keltiriladi. Shu bois, bu turdagi mevani 
yurtimizda yetishtirish omma lashayotgani 
bozorlarimiz toʻkinligini taʼminlashi bilan birga 
narx-navo barqarorligiga, bunday mahsulotlarga 
talabning toʻla taʼminlanishiga xizmat qiladi.

— Shoʻrchi tumanidagi Koʻklam mahallasi 
singari yana 52 ta mahallaning har biri muayyan 
yoʻnalishga ixtisoslashgan. 2024-yilda tuman 
aholisining jami 22 gektar tomorqasida 1208 
ta issiqxona qurish rejalashtirilgan, — deydi 
“Koʻklam” MFYdagi hokim yordamchisi Gʻulom 
Shukurov. — Maʼlumotlarga koʻra, 2023-yili 
tumanda kartoshkadan 215 sentner, sabzavotdan 
355 sentner, poliz mahsulotlaridan 250 sentner 

va dukkakli ekinlardan 20 sentner oʻrtacha 
hosil olindi. Bu yil ham 3753 gektar tomorqaga 
ekin ekilgan. Shundan 1082 gektarida sabzavot 
yetishtirilyapti.

Ilgari Shoʻrchi tumanidagi Guliston 
mahallasi ahlining aksar qismi migrant sifatida 
xorijda ishlab, farovonligini taʼminlashga 
intilardi. Masalan, shu mahallada yashovchi 
Nuriddin Rahmonov yillar davomida chet elda 
ustachilik qilib, roʻzgʻor tebratgan. Ikki yil 
oldin u yashash manziliga qaytib, 20 sotixli 
tomorqasida 4 ta issiqxona qurib, dehqonchilik 
bilan shugʻullana boshladi. Tomorqasida 
tomchilatib sugʻorishni ham joriy qildi. Hozir 
pomidor, bodring va qulupnay yetishtirib, 
daromad olyapti.

— Bobomiz ham, otamiz ham shu tomorqada 
50 yildan buyon dehqonchilik qilib kelgan, 
— deydi Nuriddin Rahmonov. — Uzoq yillar 
hayhotday tomorqadan oʻzimizning xonadon 
ehtiyoji uchun biror sabzavot yetishtirilgan, 
ortgan bir yoki ikki togʻorasi Shoʻrchi bozoriga 
chiqarilgan. Bugun nafaqat tuman markaziga 
chiqaryapmiz, balki xorijga ham eksportni 
yoʻlga qoʻydik.

Agrar tarmoq

MUAMMOLARNI
HAL ETISHNING AMALIy yECHIMI

yoxud “Tashabbusli budjet” 
loyihasi doirasida qilinayotgan ishlar

Yaqinda Iqtisodiyot va moliya 
vazirligida “Tashabbusli budjet” 
jarayoni birinchi mavsumida faol 
ishtirok etgan oʻn nafar mahalla 
raisi, “mahalla yettiligi”ning 
oʻn aʼzosi va oʻn talaba faoliyati 
eʼtirof etildi. Ular orasida 
Buvayda tumanidagi “Bachqir” 
mahalla fuqarolar yigʻini yoshlar 
yetakchisi Abubakr Ahrorjonov 
ham bor. 

Bagʻdod tumanidagi “Irgʻoli” mahalla fuqarolar 
yigʻinidagi ichki yoʻllarni taʼmirlash, transport va 
aholi harakati uchun qulay shart-sharoitlar yaratib 
berish borasida qilgan koʻplab murojaatlari yillar 
davomida eʼtibordan chetda qolayotgandi. Uzoq  
yillardan buyon, oʻz holiga tashlab qoʻyilgan 
yoʻllar yozda chang, yogʻingarchilik kunlarida 
loyga belanib ketardi. Mahalla fuqarolar yigʻini 
raisi Farhodjon Akbarovning Irgʻoli va Dasht- 
gʻalaba qishloq yoʻllarini taʼmirlash bilan bogʻliq 
mavjud muammolarini bartaraf etish borasida 
bildirgan taklifi “Tashabbusli budjet” portaliga 
joylanib, 5200 dan ortiq ovoz toʻplab gʻolib boʻldi. 
5 kilometrdan ortiq mahalla yoʻllarni taʼmirlash 
uchun 2 milliard 600 million soʻm  yoʻnaltiriladi.

— Mahallamizda 4 mingdan ortiq aholi 
yashaydi. Boʻlib oʻtgan tanlovda ichki yoʻllarni 
asfaltlash yuzasidan bildirgan taklifimiz gʻolib 
boʻlgani barchani birdek quvontirdi, — deydi 
MFY raisi. — Qish logʻimizda taʼmirlanib, 
asfaltlanmagan koʻcha qolmaydi. Ichki yoʻllarni 
taʼmirlash yuzasidan kiritgan takliflarimiz shu 
kunga qadar besh marta gʻolib boʻlgan. Hozirgacha 
10 kilometrdan ortiq ichki yoʻl taʼmirlandi. Aholi 
oʻz hayot tarzi uchun muhim masalalar yechimida 
har jihatdan faol boʻlyapti, bir-birini qoʻllab-
quvvatlayapti.

Prezidentimizning 2023-yil 23-noyabrdagi 
“Respublikada yashillik darajasini yanada oshirish, 
“Yashil makon” umummilliy loyihasini izchil 
amalga oshirish orqali ekologik barqarorlikni 
taʼminlash chora- tadbirlari toʻgʻrisida”gi 
farmonida davlat budjetidan har yili ajratiladigan 
mablagʻning kamida 50 foizi “yashil bogʻlar” va 
“yashil jamoat parklari”ni tashkil qilish uchun 
yoʻnaltirilishi belgilandi. Har yili fuqarolarning 
“Mening bogʻim” loyi hasi doirasida takliflarni 
ilgari surish va ovoz berish jarayonlari “Ochiq 
budjet” axborot portalida amalga oshiriladi. 

Sharhda keltirilishicha, soʻnggi uch yilda 
“Tashabbusli budjet” jarayonlarini moliya lashtirish 
hajmi 7,8 barobar oshirilib, 530 milliard soʻmdan 
4 trillion 115 milliard soʻmgacha yetkazildi. 
Mazkur jarayon mavjud ijtimoiy muammolarni 
hal etishda davlat va jamiyat oʻrtasidagi ijtimoiy 
koʻp rik vazifasini bajarib kelmoqda. Har chorak 
yakunlariga koʻra, tuman (shahar) hokimliklari bu 
boʻyicha maʼlumotlarni “Ochiq budjet” axborot 
portali hamda rasmiy veb-saytlari orqali majburiy 
tartibda  eʼlon qilib boradilar. Bunda toʻplagan 
ballaridan kelib chiqib, 71 balldan 100 ballgacha 
“yashil hudud”, 55 balldan 71 ballgacha “sariq 
hudud” va 55 balldan past boʻlganda “qizil hudud” 
deb topiladi. “Qizil hudud” dagi tuman va shahar 
hokimliklarining  “Tashabbusli budjet” jarayoni 
ijrosi yuzasidan hisobotini chorak yakunlariga 
koʻra, Oliy Majlis Senatida eshitib borish 
amaliyoti joriy etilgan.  

2022-yilda “Ochiq budjet” axborot portalida 
“Onlayn murojaat” boʻlimi tashkil etilgan. Bu 
yerga fuqarolar shikoyat yoki savollar bilan 
toʻgʻridan toʻgʻri murojaat qoldirishi mumkin. 
Bugungi kunga kelib, fuqarolar tomonidan qariyb 
2 mingga yaqin murojaat kelib tushgan. Qolaversa, 
“Inter aktiv doska” loyi hasi orqali gʻolib boʻlgan 
takliflar ijrosini real vaqt rejimida kuzatib borish 
imkoniyati ham mavjud. 

Darhaqiqat, mazkur tashabbus odamlarning 
demokratik jarayonlarda faol ishtirok etish orqali 
ijtimoiy farovonlikni taʼminlashga munosib hissa 
qoʻshishida muhim ahamiyat kasb etmoqda. 
2021-yildan 2023-yilgacha davlat budjetidan 
“Tashab busli budjet” jarayonlari uchun qariyb 
7 trillion soʻm ajratilgan. Joriy yilning birinchi 
mavsumida “Ochiq budjet” portaliga 35 ming 
575 ta tashabbus kiritilgan boʻlsa, shundan 2770 
loyiha gʻolib topilgan. Ovoz berish jarayonida 
11 milliondan ortiq fuqaro ishtirok etgan. Loyiha 
joriy yilda ham qator yangiliklar bilan qizgʻin 
davom etmoqda. 

Dilshod ULUGʻMURODOV,
Rasuljon KAMOLOV,

“Yangi Oʻzbekiston” muxbirlari

Aholi salomatligini saqlash, sifatli xizmat koʻrsatish, 
turli kasalliklarning oldini olish, avvalo, sohadagi kadrlar 
salohiyatiga bogʻliq. Shu maʼnoda sogʻliqni saqlash 
tizimiga tayyorlayotgan kadrlarimiz zamon talablariga 
javob berishi, bitiruvchilarimiz xalqaro maydonda 
oʻz oʻrnini topishi, mehnat bozorida raqobatbardosh 
boʻlishi lozim. 

Prezidentimizning joriy yil 22-yanvardagi “Sogʻliqni 
saqlash sohasida islohotlarni chuqurlashtirish boʻyicha 
qoʻshimcha chora-tadbirlar toʻgʻrisida”gi qarorida 
Toshkent tibbiyot akademiyasi taʼlim dasturlarini Jahon 
tibbiy taʼlim federatsiyasi standartlariga mos ravishda 
xalqaro akkreditatsiyadan oʻtkazish vazifasi qoʻyilgan 
edi. Qaror dunyoqarashi keng, kreativ va tizimli 
fikrlaydigan, mustaqil qaror qabul qila oladigan kadrlarni 
tarbiyalashdek ezgu maqsadni belgilab berdi. Toshkent 
tibbiyot akademiyasi zimmasiga taʼlim dasturlarini xalqaro 
akkreditatsiyadan oʻtkazish vazifasi ham yuklandi.

Ilmiy-pedagogik jamoa bu vazifa masʼuliyatini 
chuqur his etgan holda barcha imkoniyatlarni taʼlim 
sifati va samaradorligiga yoʻnaltirdi. Zero, bugungi 
kunda oliy taʼlim muassasasi nufuzi, taʼlim sifatini 
belgilovchi muhim omillardan biri uning xalqaro 
akkreditatsiyadan oʻtgani bilan belgilanadi. 

Biz xalqaro akkreditatsiya jarayoniga tizimli, 
toʻlaqonli va puxta tayyorgarlik koʻrdik. Natijada 
Toshkent tibbiyot akademiyasining 10 ta bakalav-
riat taʼlim yoʻnalishi — davolash ishi, pediatriya ishi, 
stomatologiya ishi, farmatsiya, tibbiy-profilaktika 
ishi, oliy hamshiralik ishi, xalq tabobati, tibbiy-
biologik ish, biotibbiyot muhandisligi, sogʻliqni 
saqlash menejmenti,  magistraturaning 3 ta, klinik 
ordinaturaning 3 ta, malaka oshirishning 3 ta taʼlim 
dasturlari xalqaro akkreditatsiya dan oʻtkazildi.

Akkreditatsiya Jahon tibbiy taʼlim federatsiya si 
standartlari asosida Mustaqil akkreditatsiya va reyting 
agentligi tomonidan tashkil etildi. Bu mustaqil agentlik 
dunyoning 31 mamlakati oliy taʼlim muassasalarining 
yiliga kamida 200 dan ortiq taʼlim dasturini 
akkreditatsiyadan oʻtkazadigan nufuzli tashkilot sanaladi. 

Qoidaga muvofiq, taʼlim dasturlarida ichki  audit 
oʻtkazilib, agentlikka hisobot taqdim etildi. Agentlikning 
20 nafar tashqi eksperti ishtirokida tashkil etilgan 

— Qizim, senga ham, mana shunday imkoniyatlarni 
bergan davlatimizga ham rahmat. Holimdan doim xabar 
olib turasan. Yaratganga shukr, hozir kasalligimdan 
shikoyatim yoʻq. Ammo yuragimdan xavotirdaman. 
Anchadan beri bezovta qiladi, — dedi Gulbahor ona.

— Unday boʻlsa, ertaga ertalab tayyor boʻlib turing, 
kelib sizni poliklinikaga olib borib, tekshiruvdan 
oʻtkazaman, — deb xayrlashib ketdi hamshira.

Ertasi kuni onaxonni poliklinikada barcha tekshiruvdan 
oʻtkazdi. Shifokor uning yuragida jiddiy oʻzgarishlar 
borligini, zudlik bilan stent qoʻyish kerakligini aytdi.

Onaxon yolgʻiz yashashi, bunga moliyaviy imkoniyati 
yoʻqligini tushuntirdi.

— Siz hech xavotir olmang, bu jarrohlik amaliyoti 
bepul qilinadi. Sizni davolash bilan bogʻliq barcha 
xarajatni Davlat tibbiy sugʻurta jamgʻarmasi toʻlab beradi, 
— dedi shifokor onaning koʻnglini koʻtarib.

Gulbahor Hazratqulovaning hujjatlari zudlik bilan 
elektron axborot tizimi orqali navbatga qoʻ yildi. Oʻtgan 
yili sentyabrda ushbu yoʻllanma orqali Respublika 
ixtisoslashtirilgan kardiologiya ilmiy- amaliy tibbiyot 
markazi Jizzax filialida onaxonning yuragiga 2 ta stent 
oʻrnatildi. Jarrohlik amaliyoti muvaffaqiyatli oʻtdi. 
Onaxon shifokorlarni duo qilib, uyiga qaytdi.

— Nimagadir yangi yildan boshlab yuragimda yana 
kuchli ogʻriq paydo boʻldi, — deydi onaxon. — Yaqinda 
Davlat tibbiy sugʻurtasi jamgʻarmasi hisobidan stent 
oʻrnatilgani uchun ikkinchi marta bepul davolatmasa 
kerak, deb qizimga qoʻngʻiroq qilib, kelib meni 
davolatishini soʻradim. Qizim kelganida ahvolim ancha 
ogʻir edi. Mahallamiz patronaji bilan maslahatlashib, 
yana poliklinikaga bordik. Shifokor tekshirib, koʻrikdan 
oʻtkazgach, bu safar murakkab jarrohlik amaliyoti 
oʻtkazish kerakligini aytdi. “Sizlarga rahmat, oʻtgan 
safar yuragimga bepul stent oʻrnatdilaringiz. Ahvolimni 
bilasizlar, qizimda ham ortiqcha mablagʻ yoʻq, endi 
nima qilsam ekan?”, demoqchi edim, shifokor ham 
xuddi sezgandek: “Hech narsani oʻylamang, nasib qilsa, 
bu safar ham Davlat tibbiy sugʻurtasi jamgʻarmasi 
hisobidan siz uchun bepul murakkab jarrohlik amaliyotini 
oʻtkazamiz, duo qilsangiz boʻldi”, dedi. “Busiz ham har 
kuni duodaman”, dedim. Shu yil mart oyi oxirida yana 
oʻsha markazda nisbatan murakkab jarrohlik amaliyoti 
oʻtkazildi. Yaratganga shukr, muvaffaqiyatli oʻtdi. Hozir 
oʻzimni juda yaxshi his qilyapman. Qizimning aytishicha, 
bunday murakkab jarrohlik amaliyoti 70-80 million soʻm 
turarkan...

Davlat tibbiy sugʻurta mexanizmining joriy etilishi 
Oʻzbekistonda barpo etilayotgan ijtimoiy davlatning 
muhim yoʻnalishlaridan biriga aylanmoqda. Yurtimizda 
yoʻlga qoʻyilgan ushbu tizimda aholi davlat tibbiy 
sugʻurtasi uchun badal puli toʻlamaydi, yaʼni chiqim 
qilmaydi. Aksincha, aholi salomatligi davlat hisobidan 
sugʻurtalanadi. Bunda davlat tibbiy yordam olish 

qoidalarini belgilaydi. Har bir bosqichda kafolatlangan 
hajmdagi tibbiy xizmatning bepulligi taʼminlanadi.

— Konstitutsiyamizda davlat tibbiy sugʻurtasini 
rivojlantirishning huquqiy asoslari belgilangan, — 
deydi Davlat tibbiy sugʻurtasi jamgʻarmasining Jizzax 
viloyati boʻyicha bosh mutaxassisi Ilhom Norboyev. 
— Davlat tibbiy sugʻurta jamgʻarmasidan barcha 
fuqaro yoshi, jinsi va ijtimoiy holatidan qatʼi nazar, 
foydalanishi mumkin. Bu tizim 2025-yilgacha Sirdaryo 
viloyati, bu yil Toshkent shahri, Qoraqalpogʻiston 
Respub likasi, 2025-2026-yil oxirigacha yurtimizning 
barcha viloyatini qamrab oladi. Shundan keyin davlat 
tibbiy sugʻurta tizimi yaratiladi. Hamma xizmat uchun 
mablagʻ davlat tomonidan toʻlab beriladi.

Bu tizimning aholi uchun eng foydali jihatlaridan 
biri shuki, bemorlar davolanish uchun shifoxona 
tanlash huquqiga ega. Oʻzi xohlagan klinikada 
davolanishi mumkin. Jamgʻarma esa mablagʻni oʻsha 
muassasaga yoʻnaltiradi. Nodavlat tibbiyot tashkilotlari 
koʻrsatadigan tibbiy xizmatlar uchun qoʻyiladigan 
talablar Sogʻliqni saqlash vazirligi tomonidan 
tasdiqlangan.

— Davlat tibbiyot muassasalari bilan xususiy 
klinikalar oʻrtasida sogʻlom raqobat paydo boʻldi, — 
deydi Ilhom Norboyev. — Bu, albatta, yaxshi natija 
beradi. Fuqarolar sifatli tibbiy xizmat olish huquqiga 
ega boʻladi. Tibbiy sugʻurtaning aholi uchun ahamiyati 
hozir juda katta. 

Biroq uning ahamiyatini hali ayrim tibbiyot 
muassasalari masʼullari toʻligʻicha tushungani yoʻq. Shu 
sababli boʻlsa kerak, Jizzax viloyatidagi sanoqli tibbiyot 
muassasalari jamgʻarma bilan hamkorlik shartnomasi 
imzolagan. Viloyatda birgina Respublika ixtisoslashtirilgan 
kardiologiya ilmiy-amaliy tibbiyot markazi Jizzax filiali 
jamgʻarma bilan samarali hamkorlik qilyapti. Oʻtgan yili 
Davlat tibbiy sugʻurtasi jamgʻarmasi hisobidan ushbu 
markazga qariyb ikki milliard soʻm oʻtkazib berildi. 
Ushbu mablagʻ hisobidan yuzlab bemorlar uchun bepul 
davolanish imkoniyati yaratildi. Bir necha xususiy tibbiyot 
muassasasi ham jamgʻarma bilan hamkorlik qilishga ariza 
bergan. Raqobat bor joyda oʻsish ham, sifat ham boʻladi. 
Eng muhimi, ushbu saʼy-harakatlarning barchasi xalqimiz 
manfaatiga xizmat qiladi.

Davlat tibbiy sugʻurtaning joriy etilishi sogʻliqni 
saqlash tizimiga ajratilayotgan mablagʻ doirasida 
birlamchi tibbiy-sanitariya yordami ulushining oʻsishiga, 
sifatli tibbiy xizmat bilan taʼminlanganlik darajasini 
oshirishga, tibbiy xizmatlar bozorida ochiqlik va 
shaffoflikni taʼminlashga, aholining tibbiy yordam uchun 
toʻgʻridan toʻgʻri toʻlovlar darajasini kamaytirishga 
xizmat qilmoqda. 

Farhod NEʼMATOV,
“Yangi Oʻzbekiston” muxbiri

Inson qadri uchun

YURAKKA QUVVAT, OG‘RIQQA SHIFO
DAvLAT TIbbIy SUG‘URTA TIzIMINING 

AfzALLIGI NIMADA?

Inson ruhiyati shunday: siz nimadandir rozi 
yoki norozi boʻlsangiz, uni ilgari oʻzingiz guvoh 
boʻlgan oʻxshash jarayon bilan taqqoslaysiz. Bu 
holatni koʻrib, xayolimga maktab yillarimizdagi 
savlatidan ot hurkadigan oʻqituvchilarimiz, 
ayniqsa, ular orasida biz eng hayiqadigan 
Doʻstmurod  muallim keldi.

Maktabimiz Qashqadaryoning chekka 
qish loqlaridan birida joylashgan edi. Maktab-
lar kamligi uchunmi yoki oʻquv muassasamiz 
kattaligi uchunmi, 3 qish loqning bolasi bitta 
dargohda oʻqirdi. Borish- kelishning oʻziga 
taxminan bir soat ketardi. Hozir oʻylasam, 
ancha uzoqdek tuyuladi, biroq oʻshanda 
quvalashib, yugurib, yetib borganimizni 
bilmay qolardik. Faqat baʼzi-baʼzida 
maktabga borish yoʻli boshqa shaharga 
borishdek uzoq kechardi — bu maktabga 
ketguncha Doʻstmurod domlani koʻrib 
qolganimiz-u, undan oʻtib ketishga hayiqib, 
orqada sekin yuradigan kunlarimiz edi.

Maktabda ham Doʻstmurod muallimni 
uzoqdan koʻrgan oʻquvchi darhol boshqa yoʻl 
bilan ketardi. Biz domlani faqat dars oʻtayotgan 
paytida yaqindan koʻrardik. Ha, aytgancha, 
u Milliy istiqlol gʻoyasi, Vatan tuygʻusi kabi 
fanlardan dars berardi. Doʻstmurod domla 
oʻqitgan bolalarning deyarli hammasi bu 
fanlarni yaxshi bilar, hech boʻlmasa, oʻz fikrini 
chiroyli bayon qila olardi.

Juda yaxshi eslayman: ustozning darsida 
mavzuni deyarli 10 martalab oʻqib, yod olish 
darajasida tayyorlanib kelardik. Domla derazani 
qiya ochib, qanshariga koʻzoynagini qistirib 
olardi-da, koʻzini nim yumgancha oʻquvchilarni 
tinglardi. Biz esa uning yumuq koʻzlariga 
nigohimizni qadab, mavzuni gapirardik. Toʻgʻri 
gapirayotganimizni aynan shu koʻzlarning 
yumuqligi tasdiqlab turar edi. Toʻsatdan domla 
koʻzini ochdimi, demak, adashganmiz va 
mavzuning oʻsha joyini toʻgʻrilab aytardik. 
Muallim dars oʻtishda bizni na urishar, na koyirdi. 

Domla oʻzining kimligini, maqomini juda 
yaxshi bilar va qadrlardi. Qayerda nima deyishni, 
kim bilan qanday munosabatda boʻlishni yaxshi 
tushunardi. Yosh tafakkurimiz bilan unga havas 
qilganimizdan biz ham kutubxonadan kitoblar olib, 
oʻqib yurardik. “Temur tuzuklari” bilan tanishishim 
hamda eng sevimli asarimga aylanib qolishiga 
aynan Doʻstmurod domla sababchi boʻlgan. 
Domlaning “Yillar sinovidan oʻtgan kitoblardagi 
fikrlarga ishonish kerak. Sababi ular hayotiyligi 
uchun ham yashab qola olgan”, degan gapidan 
hanuz dasturulamal sifatida foydalanaman.

Yana bir jihat — domlaning farzandlari 
ham maktabda aʼlo bahoga oʻqirdi. Bu borada 
ham hech qaysi ota-ona “Bizning bolamizdan 
bilim talab qilguncha  farzandingning oʻqishiga 
eʼtibor ber”, deb taʼna qilolmasdi. Domla 
dars paytida farzandlari bilan ota emas, ustoz 
sifatida jiddiy muomala qilardi. Oʻshanda bu 
rostdan muallimning oʻgʻlimikan oʻzi, deb 
hayratlanardik.

Doʻstmurod domladagi olijanoblik maktabda 
endi ish boshlagan yangi oʻqituvchilarga ham 
tez oʻtardi. Koʻpi domlaga taqlid qilishi sezilar, 
darsda oʻzini xuddi u kabi tutishga intilardi. 
Biroq bu maqom ustozda yillar davomida 
shakllangan, buning ortida taqlid emas, kasbiga 
yuksak muhabbat, shuningdek, ustozlik 
maqomiga chuqur hurmat yotardi.

Tasavvurimda ustoz maqomi shu qiyofada 
muhrlanib qoldi. Biroq jamiyatimizda bu maqom 

vaqtni esa auditoriyada uzundan uzun 
maʼruza eshitish bilan oʻtkazadi. Oxir-
oqibat pedagoglik mahoratidan bexabar 
holda qaysidir maktabda ish boshlab, uning 
muhitiga moslashib ketaveradi. Chunki 
ularga bu borada yangicha gʻoyalaru uslublar 
talabalik davrida oʻrgatilmagan. Aynan shu 
zanjirning davom etishi maktablarimizda 
mahoratsiz oʻqituvchilarning katta avlodini 
shakllantirib qoʻydi. 

Falsafa fani oʻqituvchilikka azaldan aqliy 
va jismoniy mahoratning uygʻunligi sifatida 
qaragan. Yaxshi oʻqituvchi bu ikki jihatni 
ham oʻzida namoyon etishi lozim. Biroq 
oliy taʼlim muassasalaridagi darsliklarda 
asosiy eʼtibor faqat fanga oid bilimlarni 
oʻrgatishga qaratilgan. Oʻqish davomida 
talabalarga oʻqituvchi taʼlim dargohida 
va jamiyatda oʻzini qanday tutishi haqida 
bilim deyarli berilmay qoʻydi. Bu bilimdan 
bexabar oʻqituvchilar soni oliy taʼlim 
muassasalarining oʻzida kun sayin ortib 

bormoqda. Nazarimizda, pedagoglik ilmini 
yuksaltirish borasida jiddiy ishlar qilinishi 
lozim. Oʻqituvchiga hurmatsiz jamiyatda 
ilmga hurmat boʻlmaydi. Muallimlarining 
obroʻsi boʻlmagan millatda jinoyatchi, 
masxarabozlar hurmat qozonadi. Ustozlarning 
shaʼni soʻngan jamiyat farovonlik ilm-
maʼrifat ortidan kelishini anglay olmaydi. 
Ustoz lar maqomi quyi boʻlgan jamiyatni bir- 
biridan zamonaviy maktablar ham maʼrifatli 
qila olmaydi.

Maqsadimiz ulugʻ kelajak qurish ekan, 
avvalo, uning meʼmorlari boʻlgan ustoz larni 
qadrlashni oʻrganaylik. Maqsadimiz minglab 
daholarni voyaga yetkazish ekan, eng avvalo, 
bunga qodir oʻqituvchilarni tarbiya laylik. Zero, 
ulugʻvor binolar mustahkam poydevorlar ustida 
quriladi.

Jonibek ALIJONOV,
“Yangi Oʻzbekiston” muxbiri

mazkur jarayonda suhbat va savolnoma orqali talabalar, 
pedagoglar, rahbariyat, ish beruvchi va bitiruvchilarning 
fikri oʻrganildi. Bundan tashqari, akademiyaning 
moddiy-texnik bazasi holati, klinik amaliyot bazalari, 
kafedralardagi oʻquv jarayonlari bilan yaqindan 
tanishildi. Ekspertlarning yakuniy xulosasida Toshkent 
tibbiyot akademiyasi taʼlim dasturlari xalqaro 
standartlarga muvofiq deb topildi. 

Xalqaro akkreditatsiya Toshkent tibbiyot aka-
demiyasiga nima beradi?

Eng avvalo, akademiya bu xalqaro eʼtirof sabab 
jahon taʼlim makonida tan olindi. Endi bitiruvchilarimiz 
xorijning istalgan universitetida taʼlimni davom ettirishi, 
ishga joylashib, litsenziya olishi mumkin. Qoʻshma 
taʼlim dasturlarini rivojlantirish uchun yetakchi 
universitetlar bilan xalqaro hamkorlik imkoniyatlari 
kengaydi. Taʼlim jarayoni xalqaro talablarga moslashdi. 
Bu degani jahon taʼlim bozoridagi raqobatga bemalol 
dosh bera olamiz. Eng asosiysi, Toshkent tibbiyot 
akademiyasi maqomi va taʼlim sifatining xalqaro 
standartlarga muvofiqligi tasdiqlandi.

Mustaqil akkreditatsiya va reyting agentligi 
xalqaro ekspertlari tomonidan oliygohimizning taʼlim 
jarayonini tashkil etishdagi baʼzi jihatlari eʼtirof etildi. 
Unga koʻra, akademiya inklyuziv va adolatli sifatli 
taʼlimni taʼminlash va barcha uchun umrbod taʼlim 

imkoniyatlarini ragʻbatlantiradi. Bu yerda taʼlim 
jarayoni ilmiy faoliyat bilan uygʻunlashgan, taʼlim 
oluvchilar ilmiy tadqiqot ishlarini tashkil etishda 
moddiy-texnik baza va laboratoriya imkoniyatlari 
bilan yetarlicha qamrab olingan. Talabalarning taʼlim 
olishi uchun qulay  sharoit yaratilgan. Ular zamonaviy 
simulyatsiya markazida amaliy koʻnikmalarni 
oʻzlashtirish imkoniyatiga ega. Sohaning yetuk 
mutaxassislari oʻquv jarayoniga jalb etilgan, 150 ga 
yaqin klinik bazada taʼlim olish imkoniyati yaratilgan. 
Talabalar fan resurslari va axborot-resurs imkoniyatlari 
bilan toʻlaqonli taʼminlangan. 

Toshkent tibbiyot akademiyasi taʼlimga Jahon tibbiy 
taʼlim federatsiyasi standartlarini joriy etish boʻyicha 
pilot loyihani amalga oshirgan muassasa sifatida oʻz 
oʻrniga ega boʻldi. Ushbu yutuq nafaqat akademiyamiz, 
balki sogʻliqni saqlash tizimining ham katta yutugʻidir. 
Bu esa mamlakatimizda sohani rivojlantirish boʻyicha 
kechayotgan islohotlarga munosib javob deb oʻylaymiz.

Xalqaro akkreditatsiya jamoamizga juda katta 
masʼuliyat yuklaydi. Jarayonga shaffof usullarni 
joriy etish, ingliz tilidagi taʼlim ulushini oshirish, 
oʻqitish sifati, talabalarning mustaqil taʼlim olishini 
ragʻbatlantirish, bilimini baholash tizimini tubdan 
oʻzgartirish borasida qiladigan ishlarimiz koʻp. Bunga 
kuch va salohiyat yetarli,  sharoit va imkoniyatlar bor.

TA’LIM DASTURLARINI 
XALQARO AKKREDITATSIYADAN O‘TKAZISH

Mamlakatimizda oliy taʼlimga qamrov bir necha barobar oshdi, oliygohlar soni yildan-yilga 
ortib, taʼlim olish istagida boʻlgan yoshlarga imkon eshiklari yanada kattaroq ochilayotir.
Tibbiyot oliy taʼlim muassasalari moddiy-texnik bazasi mustahkamlanayotgani ham taʼlim-
tarbiya jarayoniga qaratilayotgan eʼtibor namunasidir. Xususan, oʻtgan 2023/2024-oʻquv 
yilida Toshkent tibbiyot akademiyasi bosh oʻquv binosi rekonstruksiya qilinib, zamonaviy 
jihozlar bilan taʼminlandi. Natijada jahon talablariga mos simulyatsion, biotibbiyot, taʼlimni 
raqamlashtirish, axborot-resurs markazlari, ilmiy tekshirish laboratoriyasini oʻz ichiga olgan, 
jihozlar bilan boyitilgan, toʻliq raqamlashgan smart oʻquv binosi ishga tushirildi.

Jizzax shahridagi Madaniyat 
mahallasida yashovchi yolgʻiz 

ona Gulbahor Hazratqulova 
oʻn yildan buyon qand 

kasalligidan aziyat chekadi. 
Dard ustiga chipqon, 
deganlaridek, soʻnggi 

vaqtlarda yuragida ham 
qattiq ogʻriq paydo boʻlgan. 

Bir kuni mahalla patronaj 
hamshirasi onaning holidan 
xabar olib, qand kasalligiga 

qarshi dorilar berdi.

yANGI yUTUQLARGA yO‘L OCHADI

U hamma davrda baland boʻlishi kerak

ustoz maqomi
Kasbimiz taqozosi bilan poytaxtimizdagi maktablardan biriga 
borishga toʻgʻri keldi. Maktab rahbariyatidan ruxsat olib, yuqori 
sinf oʻquvchilarining darsini kuzatdik. Zamonaviy sinfxonalar, oʻquv 
jihozlari, yangilangan darsliklar — hammasi oʻquvchilik paytimiz 
qishloqdagi maktabimizda boʻlishini orzu qilgan sharoit. Bularni 
koʻrib, koʻz quvonadi. Biroq shunday goʻzal dargohdagi oʻquvchilar 
nazdida ustoz maqomining kun sayin susayib borayotganiga guvoh 
boʻlib, koʻngil xira tortdi.

Maqsadimiz ulugʻ kelajak qurish ekan, avvalo, uning meʼmorlari boʻlgan ustoz-
larni qadrlashni oʻrganaylik. Maqsadimiz minglab daholarni voyaga yetkazish 

ekan, eng avvalo, bunga qodir oʻqituvchilarni tarbiyalaylik.  Zero, ulugʻvor 
binolar mustahkam poydevorlar ustida quriladi.

bora-bora susayib borayotgandek, nazarimda. 
Maktabni bitirgach, kollejda oʻqidik, kollejdan 
keyin universitetga kirdik. Ammo negadir bu 
dargohlarda ham bolalikda tasavvur qilgan 
muhitni toʻlaligicha topolmadim. Nimagadir 
xayolimda ustoz va shogird orasidagi masofa 
yoʻqolib qolgandek tuyulaveradi. Qiziq, ustoz-
larning hurmati pasaydimi yoki shogirdlarning 
jurʼati oshdi? Shu savollarimga hanuz javob 
izlayman.

Hozir ijtimoiy tarmoqlarda mual lim va 
oʻquvchilar janjali aks etgan  lavhalarga tez-tez 
koʻzimiz tushadi. Qaysidir holatda muallim 
oʻquvchini kaltaklasa, baʼzisida oʻqituvchiga 
qoʻl koʻtariladi. Ustozning shogirdni jismoniy 
jazolashini oqlash xato, biroq shogirdning 
ustozga koʻl koʻtarishi madaniyatimiz uchun 
ulkan isnod. Ushbu nomaqbul holatlar 
millatimiz shaʼniga yetkazilgan jiddiy puturdir. 
Shubhasiz, buning sababchi va ishtirokchilari 
uchta — oʻqituvchi, oʻquvchi hamda ota-onalar. 
Shu uchala tomondan qaysi biri masʼuliyatda 
oqsamoqda?

Tahlillar bunday oqsashning sabablaridan 
biri pedagogik maktabning tobora nurab 
borayotganida ekanini koʻrsatadi. Hech 
ikkilanmay aytish mumkin: hozir pedagogika 
yoʻnalishidagi oliy taʼlim muassasalarida 
talabalarning pedagogik mahoratini oshirish 
tizimi ayanchli ahvolga tushib qolgan. 

Pedagogika yoʻnalishidagi oliy taʼlim 
muassasalari allaqachon amaliy maktabini 
yoʻqotib, nazariya bilan cheklanib qoldi. 
Masalan, ona tili va adabiyot yoʻnalishida 
oʻqiydigan talabalar bakalavriat  bosqichida 
sanoqli kunlar amaliyotga chiqadi, qolgan 

6 MA’RIFAT YANGI O‘ZBEKISTON6 Muzey ekspozitsiyasidan temuriylar davri amaliy sanʼatini namoyon etadigan, islomiy bezaklar bilan ziynatlangan 

kandakorlik sanʼatining oʻziga xos uslubi boʻlgan Hirotda 1467-yil misdan yasalgan choynak ham saqlanadi. Unga 
usta Husayniddiy Shahobiddin al-Birjandiy imzosi tushirilgan, oltin, kumush suvi yuritilgan. Choynakka ishlangan 
oʻsimliksimon naqshlarni oʻsha zamonda Hirotda ishlangan koʻpgina qoʻlyozma bezaklarida ham kuzatish mumkin. 

Uni chiroyli qilib turgan belgisi qayrilgan joʻmragidir. Idish Xurosonda yasalgan buyumlarga oʻxshaydi.

Dilafroʻz QURBONOVA,
Kamoliddin Behzod nomidagi 
Milliy rassomlik va dizayn 
instituti prorektori,
tarix fanlari doktori

Mulohaza

OLTIN MEROS

Oqshomlari tok oʻchib qolsa, lampachiroq, 
hatto oy yorugʻida kitob oʻqiganlarni 
koʻrganmiz. Kitobga, umuman, mutolaaga 
bunchalar mehr qoʻyganlarning topayotgan 
puli haminqadar boʻlsa ham jurnal obunasi yoki 
kitob sotib olishga imkoni yetgan. Vaholanki, 
oʻsha vaqtlari shaharda ham, qishloq joylarda 
ham yashash uchun bugungidek qulaylik larning 
yuzdan biri ham yoʻq edi. Haqiqiy oʻquvchi 
uchun mutolaa xuddi suv ichish yoki ovqat 
yeyish kabi ehtiyojga oʻxshardi. Chunki kitobga, 
mutolaaga munosabat qadriyat darajasida 
boʻlgan oʻsha chogʻlar. Yillar davomida ayrim 
qadriyatlar susayishi, hatto unutilishi mumkin, 
degan fikrga ishonib turibman bugun.

* * *
Davlatimiz rahbarining “Kitob mah-

sulotlarini nashr etish va tarqatish tizimini 
rivojlantirish, kitob mutolaasi va kitobxonlik 
madaniyatini oshirish hamda targʻib qilish 
boʻyicha kompleks chora-tadbirlar dasturi 
toʻgʻrisida”gi, Vazirlar Mahkamasining 
“2020-2025-yillarda kitobxonlik madaniyatini 
rivojlantirish va qoʻllab-quvvatlash milliy 
dasturi toʻgʻrisida”gi qarorlari ushbu masala 
davlat siyosati darajasida dolzarb ekanidan 
dalolat.

Tarixda Sohibqiron bobomiz markazlashgan 
davlat barpo etishi bilan birga, boshqa mamlakatlar 
bilan tashqi iqtisodiy-siyosiy munosabatlarni ham 
izchil yoʻlga qoʻydi. Amir Temur va temuriylar 
davrida gullab-yashnagan madaniyat, maʼrifat, 
qaror topgan maʼnaviy qad riyatlar haligacha 
dunyoni bir butun holda tasavvur etish, gumanizm 
va insonlar oʻrtasidagi tenglik, birodarlikka xizmat 
qilib kelmoqda. 

Amir Temur saltanati Turkiya bilan savdo- 
sotiq, madaniy aloqalar yuritgani tarixiy 
manbalarda keltirilgan. Maʼrifatli kishilar, olim, 
hunarmand, rassom, darveshlar bir oʻlkadan 
ikkinchisiga bemalol oʻtib yurgan. Bursadagi 
Amir Sulton hamda Samarqanddagi Qozizoda 
Rumiy maqbaralari bunga yorqin  misoldir. 

Oʻsha davrda ham barcha fan sohalari yuksak 
rivojlangan boʻlib, bu Sharq xalqlari oʻrtasida 
uzviy hamohanglikni oʻzida aks ettirgan. 
Buni qoʻlyozmalarda, amaliy sanʼat ashyolari 
ishlanishida, meʼmorlikda koʻrish mumkin. Shu 
kabi azaliy uzviy bogʻliqlik natijasida bugungi 
kunda Turkiya muzeylarida temuriylarga oid 
koʻplab tarixiy ashyolar saqlab kelinmoqda. 

Ilmiy tadqiqotlarga koʻra, bugungi kunda 
temuriylarga oid ashyolar Turkiyadagi Toʻpqopi 
saroyi, Turk va islom asarlari muzeyi va 
kutubxonalarda saqlanayotgani maʼlum boʻldi. 

Jumladan, Toʻpqopi muzeyida temuriylar 
davriga oid turli qoʻlyozmalar, amaliy sanʼat 
buyumlari bor. Shulardan biri Nizomiddin Abul 
Maoliy Nasrullohning “Kalila va Dimna” asaridir. U 
hayvonlar haqidagi asar boʻlib, aslida, shahzodalarga 
kinoyali pand-nasihatlar tarzida bitilgan. Asar 
qadimgi hind ertaklari asosida yozilgan, VIII asrga 
kelib, arab tiliga tarjima qilingan.

Hofizi Abroʻning “Majmuat tavorix” asari 
Hirotda 1415-1416-yillarda koʻchirilgan. Bu kitob 
938 sahifa, 20 suratdan iborat boʻlib, Toʻpqopi 
saroyi kutubxonasida saqlanmoqda. Hofizi 
Abroʻ tarixiy toʻplamining taxminan toʻrtdan bir 
qismi surat bilan beza tilgan. Kitobdagi yigirmata 
suratning hammasi Shohrux Mirzo buyrugʻi bilan 
chizilgan. Koʻplab bezaklarning debocha va 
unvon, deb nomlangan qismlari suratga oʻzgacha 
bir ulugʻvorlik baxsh etgan. 

Tabrizda hukm surgan Jalo yiriylar 
anʼanalari temuriylar davri musav-
virligiga taʼsirini oʻtkazgani Yazd 
shahrida ishlangan ushbu qoʻlyozmada 
ham yaqqol namoyon boʻladi. 
1397-1398-yillarda yozilgan dostonlar 
guvohlik beradiki, bu davrda tasviriy 
sanʼat doimiy rivojlanib, oʻzgarib 
borgan va Jaloyiriylar davri mohir 
ustalari temuriylar davlatiga ajoyib 
sanʼatlarni olib kirgan. Sulton Ahmadning 
1406-yilda yozilgan devonidagi bezaklar 
shu qadar bexato, turli ranglar uygʻunligida 
ishlanganidan mukammallik kasb etadi. 
Keyinroq Sherozda Iskandar Mirzo uchun 
yozilgan qoʻlyozmalarda ham xuddi shunday bir 
qancha bezaklar mavjud. 

Bundan tashqari, Toʻpqopi saroy-muzeyida 
Ulugʻbek ibn Shohruxning 1420-1449-yillarga 
mansub oʻyma naqshli yogʻoch sandiqchasi 
ham saqlanadi. Sandiqcha yogʻochdan, rangli 
qoplamalar bilan bezatilgan, oltin toshlar qadalgan 
va ichiga ipak mato toʻshalgan. U temuriylar 
davridan bizgacha saqlanib qolgan yogʻoch 
buyumlar ichida eng nafis ishlangani hisoblanadi. 
Sandiqcha boʻlak-boʻlak yogʻochlardan tay-
yorlangan boʻlib, har bir boʻlagidagi oʻsim-
liksimon naqshlar gajaklarga tutashib ketadi va 
qopqoq qismida Ulugʻbekning ism-sharifi oʻyib 
yozilgan. Qopqogʻining oʻrta qismida toʻrt panjali 

ajdarho tasviri tushirilgan gullayotgan  daraxt 
shoxlaridan oʻsib chiqqan jimjimador naqshlar shu 
qadar quyuqki, uni anglab olishning oʻzi qiyin. 
Qopqogʻining gir aylanasiga rangli toshlar qadab 
chiqilgan. Tashqi tomonini oltin tutqich va ilgaklar 
bezab turgan boʻlsa, ichki qismiga qizil va kumush 
gulli ipak mato toʻshalgan. 

Temuriylarga oid tarixiy-madaniy ashyolar 
Turk va islom asarlari muzeyida ham mavjudligi 
aniqlandi. Bu muzey dastlab 1914-yilda Sulaymon 
masjidida joylashgan edi. 1923-yilda unga Turk va 

islom asarlari  muzeyi nomi berilib, 1927-yili keng 
omma uchun ochilgan. 1983-yilda esa muzey XIV 
asrga oid Ibrohim posho saroyiga koʻchirilgan. 
Muzey toʻplamlari butun dunyoga mashhur. Bu 
yerda turk sanʼatiga oid turli ashyolar, ilk islom 

qoʻlyozmalari, XIII-XIV asrlarga oid  badiiy 
hunarmandlik namunalari saqlanadi. 

Muzey dizayni ham oʻzgacha yaratilgan. 
Yaʼni eski bino yangicha usulda qayta 
taʼmirlangan. Bunda masjid huj rasi 
derazalari ekspozitsiyada vitrina 
vazifasini bajarishga oʻzgartirilgan. 
Ushbu muzeyda temuriylar davri 
sanʼati va madaniyatini namoyish 
etadigan alohida ekspozitsiyalar 
orasida oʻsha davrga oid bir qancha 
qoʻlyozmalar saqlanadi. 

Xususan, Amir Xusrav Dehlaviy 
devoni Ibrohim Sulton ibn Shohrux 

uchun 1430-1431-yillar koʻchirilgan. 
375 sahifadan iborat kitobga oltin suvi 

yuritilgan. Sherozda Ibrohim Sulton 
homiyligida koʻchirilgan qoʻlyozmalar 

oʻzining maʼnosi yoki unga ishlangan bezagi 
jihatidan bir-biridan tubdan farq qiladi. Kitobning 
birinchi sahifasida debocha va zarvaraq juda 
chiroyli ishlangan. Keyingi sahifalarida majnuntol 
novdalari singari bezaklar bir-biriga tutashib 
ketgan va unda “saroy quli, Ibrohim  Sulton” 
degan yozuvlar bor.

Jaloliddin Rumiyning “Maʼnaviy masnaviy” 
asari Sulton Husayn Mirzo uchun Hirotda hijriy 
887-(1483) yilda koʻchirilgan. 330 varaqli xira 
qogʻozga siyoh va oltin suvi yuritilgan bu asar 
islom adabiyotida juda qadr lanadi. Yigirma besh 
ming misradan iborat asar tasavvuf ilmining eng 
yirik manbalaridandir. U XV asr Hirot madaniy 
hayotini aks ettirib bera olgan. Uning loklangan 

naqshli teridan yasalgan muqova uslubi keyinchalik 
safaviylar davrida ommalashdi. Muqova yasash 
texnikasini chuqur egallagan Doʻst Muhammad 
Hirotga taklif etilgan, oʻz hunarini keyinchalik 
tabrizlik mashhur usta Qiyomiddin muqovasozga 
ham oʻrgatadi. 

Muzey ekspozitsiyasidan temuriylar davri 
amaliy sanʼatini namoyon etadigan, islomiy 
bezaklar bilan ziynatlangan kandakorlik 
sanʼatining oʻziga xos uslubi boʻlgan Hirotda 
1467-yil misdan yasalgan choynak ham saqlanadi. 
Unga usta Husayniddiy Shahobiddin al-Birjandiy 
imzosi tushirilgan, oltin, kumush suvi yuritilgan. 
Choynakka ishlangan oʻsimliksimon naqshlarni 
oʻsha zamonda Hirotda ishlangan koʻpgina 
qoʻlyozma bezaklarida ham kuzatish mumkin. Uni 
chiroyli qilib turgan belgisi qayrilgan joʻmragidir. 
Idish Xurosonda yasalgan buyumlarga oʻxshaydi. 

Turkiya muzeylarida saqlanayotgan eks-
pozitsiyasida vatanimiz tarixiga oid ash yolarning 
ilmiy-amaliy jihatdan oʻrganilishi sanʼatshunoslik 
va muzeyshunoslik ilmini yangi maʼlumotlar bilan 
toʻldirish, ilmiy tadqiqotlar uchun manba boʻlib 
xizmat qilishi tabiiy. 

Umuman, Turkiya va Oʻzbekiston anʼanalari 
oʻxshashligi, sanʼat va madaniyati yaqinligi yangi 
loyihalarga asos boʻladi. Xususan, bugungi kunda 
Kamoliddin Behzod nomidagi Milliy rassomlik va 
dizayn institutida Turkiya bilan ilmiy-ijodiy hamkorlik 
yoʻlga qoʻyil gan. Bu hamkorlik konferensiyalarda 
soha mutaxassislarining maʼruzalari, institut 
doktorantlarining Turkiyada olib borayotgan 
tadqiqotlari yuzasidan xalqaro konferensiyalardagi 
ishtirokida, ilmiy stajirovkalarda hamda Turkiya 
rassomlari bilan birgalikdagi koʻrgazmalar tashkil 
etilishida oʻz ifodasini topmoqda. Albatta, sanʼat, 
ilm-fan xalqlar aro hamkorlikda muhim omillardan 
biri sifatida xizmat qiladi.

Jamiyatni bu masalaga umuman eʼtiborsiz, 
deb boʻlmaydi. Bu haqda maqolalar, eshittirish 
va koʻrsatuvlar berilyapti. Mutaxassislar tahliliy 
fikr-mulohazalar bildiryapti.

Kitob mutolaasiga undovchi, ragʻ-
batlantiruvchi, anʼanaga aylangan tadbirlar 
poytaxtimizda ham, viloyatlarda ham 
koʻpaygan. “Maʼrifatli oila”, “Yosh kitobxon”, 
“Kitobxon oila”, “Yuz gʻazal — yuz javohir” 
kabi tanlovlar oʻtkazilyapti. “Mutolaa” loyi hasi 
boʻyicha oʻzbek tilidagi mingdan ortiq nomdagi 
kitobni oʻz ichiga olgan bepul ilova taqdimoti 
oʻtkazilgani hamda 2024-yil oxirigacha undan 
foydalanuvchilar sonini 1 millionga yetkazish 
maqsad qilingani haqidagi xabarlar ham bor. 
Eng koʻp kitob oʻqiladigan mamlakatlar, oʻzbek 
tilida yangi nashr etilgan badiiy asarlar roʻyxati, 
kitob doʻkonlari manzili haqida maʼlumotlar 
berib borilishi kuchaygan.

Bularning bari yoshlarni kitob mutolaasiga 
undash, ragʻbatlantirish, savodxonlikni, 
maʼnaviyat va madaniyatni oshirishga qaratilgan 
ezgu targʻibot hamda tashviqotdir. Xoʻsh, 
bugungi yoshlar kitobdan uzoqlashganining 
asosiy sabablari nimada?

Bunga koʻpchilik har xil sabab koʻrsatadi: 
“kitoblarni internetdan oʻqisa boʻladi”, 
“kutubxonalar kamayib ketdi”, “kitob qimmat”, 
“oʻqishga vaqt yoʻq” va hokazo. Bular 
orasida “kitobning qadr-qimmati, foydasini 
tushunmayman”, “pul topishni birinchi oʻringa 
qoʻyaman”, “shu darajaga yetishimda kitobning 

oʻrni katta boʻlganini tan olaman, lekin 
negadir oʻzim ham kitob oʻqimay qoʻydim...” 
kabi oshkora, jurʼatli javoblar koʻrinmaydi. 
Yaʼni javobni, qarashlarni oʻzimizdan emas, 
tashqaridan izlab,  aybimizni, notoʻgʻri 
fikrlayotganimizni tan olishni istamayapmiz.

Keling, shu oʻrinda, avvalo, kutubxonalar 
haqida gaplashaylik. Manbalarda ular soni 
kamayib ketgani haqida rasmiy maʼlumotlar 
berilgan. Lekin mamlakatimizda eng boy va 
ulkan Milliy kutubxonamizdan boshlab aytadigan 
boʻlsak, poytaxt va barcha viloyatlar, tumanlarda, 

oliy oʻquv yurtlarida, ayrim tashkilotlarda ham 
kutubxonalar faoliyat yuritayotganini inkor 
etib boʻlmaydi. Shunday ekan, koʻpchilikning 
kitob oʻqimay qoʻyganini kutubxonalar kam, 
doʻkonlarda kitob qimmat, degan javob bilan 
oqlab boʻladimi?

Mahallamizdagi kutubxonaga tez-tez 
qatnaydigan qoʻshnimizni koʻrib, suhbatlashib 
qoldik. U hozir ham qurilishda ishlaydi, 
kutubxonaga borishga vaqt ham topadi.

— Televizor, telefon qiziqmas menga. 
Eng yaxshisi, qiziqarlisi kitob. Chunki unda 

qanday fikr aytilayotgan boʻlsa, hammasi 
tugal, aralash-quralash emas. Internet 
koʻzboylagʻich kabi chalgʻitadi, aldaydi. 
Kitob qadrdon doʻstga oʻxshaydi. Aldamaydi, 
tama qilmaydi, xafa boʻlmaydi. Istagan payt 
oʻqishni toʻxtatib, kitobni yopib qoʻyaman. 
Qancha kerak boʻlsa, kutib turaveradi, qaytib 
kelgan joyidan davom ettirib ketaveramiz. 
Bunday beminnat doʻstlarni unutib 
boʻlmaydi... Kutubxonaga bir-ikki marta uch 
yoshli nevaram bilan borishga toʻgʻri keldi. 
Agar ularni telefon bilan aldamay, yoshiga 
munosib kitob berib, tushuntirib, savol berib 
gapirib tursangiz, qiziqishi ortarkan. Bunga 
koʻproq vaqt ajratsangiz boʻldi.

Ha, kitob oʻqishdan koʻra, internetga 
shoʻngʻib ketishni afzal biladiganlar koʻpaydi. 
Mutaxassislar bu jarayonda internetning 
oʻziga xos oʻrnini inkor etmagan holda, 
bosma adabiyotning afzalligi borasida tahliliy 
kuzatuvlar oʻtkazgan. Shunga qaramay, 
yoshlar kitobni endi telefon yoki kompyuterda 
oʻqimoqda, deyish qiyin. Boʻlsa ham sanoqli va 
bu hech qachon bosma kitob zavqini, insonga 
foydali taʼsirini berolmaydi.

“Dasht boʻrisi”, “Aqllilik soʻqmogʻi” kabi 
mashhur asarlar muallifi, Nobel mukofoti 
sovrindori German Gesse “Kitoblar sehri” 
asarida bunday yozadi: “...Juda koʻp kishilar 
pivo yoki keraksiz turli lash-lushlar uchun 
kiprik qoqmay berayotgan pulining hech 
boʻlmasa, oʻndan birini kitob uchun sarflashga 
qizgʻanadi... Vaholanki, har qanday ota bolasiga 

olib bergan kitobning bir kun kelib, albatta, 
foydasi tegishini biladi”. 

Buni Gesse yashagan davrdagi holat, deyi-
shingiz mumkin. Lekin hozir ham pulini gap-
gashtakka, birovga koʻrsatib maqtanish uchun 
yangi urfdagi kiyim-kechak yoki turli mato sotib 
olishga aslo ayamaydiganlar koʻp. Ular yeb-
ichish, kiyim-kechakka sarflayotgan pulining 
mingdan biricha qiymatda turmaydigan bitta 
kitob olishga, farzandi yoki nevarasida kitobga 
mehr uygʻotishga na vaqt, na qunt topa oladi.

Aholi, ayniqsa, yoshlar oʻrtasida savodxonlik 
darajasi pasayganini tan olish kerak. Toʻgʻri, 
internetda ham virtual kutubxonalar bor va 
ular siz topolmayotgan bosma adabiyot oʻrnini 
bosishi mumkin. Biroq koʻpchilik vaqtini elektron 
kitobdan foydalanishga emas, oʻyinlar oʻynash, 
filmlar, videolavhalar koʻrish, savodsizlarcha 
yozilgan maʼlumot yoki yozishmalarni oʻqishga 
sarflayapti. Xorijlik olimlardan biri kitobni 
kompyuterga almashgan yoshlar haqida 
“kompyuter zombisi” degan ibora ishlatibdi.

Ilm, badiiy salohiyat bilan yozilgan adabiyot 
fikrlashga undaydi, tafakkurni kengaytiradi, 
fikrni sogʻlomlashtiradi. Ijtimoiy tarmoqdagi 
aralash-quralash materiallar, gap-soʻzlar 
haqida bunday deya olmaymiz. Telefonga 
bogʻlanib qolgan yoshlarning soʻz boyligi juda 
kambagʻal. Bori ham koʻcha-koʻyda bir-birini 
haqoratlashda koʻrin yapti.

Kitobning hech bir vosita bilan  tenglashtirib 
boʻlmaydigan afzalligi  aksioma — isbot talab 
qilinmaydigan haqiqat. Ilmli, maʼnaviyati 
yuksak, maʼrifatli, ziyoli inson boʻlib yetishish 
maqsadiga hech qachon kitobni chetlab erishib 
boʻlmaydi. Asosiy masala oʻzimizda, oʻqishga 
munosabatimizda, qayta uygʻonishimizda. 
Kitob qimmat, kutubxona kam, vaqt yoʻq, 
degan gaplar bahonadan boshqa narsa emas. 
Asosiy masala ruhiyatimiz, qarashlarimizni 
yangilashda, sodiq doʻst — kitobga, mutolaaga 
qayta yuz burishda. 

Biz topgan barcha moddiy boylik asta- 
sekin yoki tez tugashini bilamiz. Birgina, 
yaʼni kitoblardan, oʻqib-oʻrganishdan olingan 
bilimgina hech qachon ado boʻlmaydi. Aksincha, 
malaka, maʼrifat boʻlib, tafakkurimizni yoritib 
turadi. Shunday beminnat, ishonchli doʻstni 
oʻtkinchi narsalarga almashib boʻladimi?!

Rustam BOYTOʻRA,
jurnalist

BEMINNAT, SODIQ DO‘STNIOʻquvchilik davrida yozda ham 
ikki-uch oy dalaga chopiqqa 

chiqardik. Paxta terimidan farqli 
ravishda bu majburiy boʻlmagan 

mehnat edi. Topganimiz oilaga, 
ota-onamizga, oz boʻlsa ham, 

moddiy yordam boʻlardi.
Oʻsha kuni egat boshiga yetganda 

bir oz dam oldik. Shunda 
chopiqchi ayollardan biri etigi 

qoʻnjidan “Sharq yulduzi” 
jurnalini olib, oʻqishga tushdi. 

Dala shiyponi vazifasini oʻtagan 
yakka tol soyasidagi tushlik 

payti ham qoʻlidan qoʻymadi. 
Bu hech kimni ajablantirmadi, 

hayratlantirmadi ham.

Turkiya muzeylarida Vatanimiz tarixiga oid
            saqlanayotgan ashyolar

Davlatimiz rahbarining Turkiyaga qilgan muhim, strategik 
maqsadlarga boy tashrifi Oʻzbekiston va Turkiya hamkorligining 

yana bir yangi sahifasi ochilishiga zamin yaratdi. Zero, rasmiy tashrif 
doirasida oliy darajadagi tadbirlar oʻtkazildi, kelishuvlarga erishildi.

dunyoga sochilgan durdonalar

unutib bo‘lmaydi


